
 އަލިފުށި ދއާިރާގެ މެންބރަު މުޙައްމދަު ރަޝދީު ޙުސައިން{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

މާފަންނު ވަނަ ބއަްދަލވުުން ފަށާނަން. މި ވަގުތު ކޮމިޓއީަށް ވަޑައިގެން ތއިްބެވީ    63`. އިޤުތިޞާދީ ކޮމިޓީގެ  

ދާއިރާގެ   ރޝަީދުމެންބަރު  އއިްޒަތްތެރި  މެދު  ދއާރިާގެ  ، އިބްރާހީމް  އުތުރު  މެންބަރު  އިއްޒަތްތެރި  ތިނަދޫ 

މެންބަރު އިއޒްަތްތެރި  މިލަންދޫ ދާއިރާގެ  ، ޙަސަން ޒަރީރުރު  މެންބައިއޒްަތްތެރި  މަތވިެރި ދއާރިާގެ  ، ޢަބްދުލްމުޣުނީ

އއިްޒަތްތެރި  ނއަިފަރު ދާއިރާގެ  ، މުޙއަްމަދު ރަޝީދުމެނބްަރު  އިއްޒަތްތެރި  ފވުއަްމުލަކު އުތުރު ދާއިރާގެ  ، ޢަލީ ރިޟާ

ޝިޔާމް އަޙްމަދު  ދާއިރާގެ  ، މެންބަރު  އަޙްމަދުމެންބަރު  އިއްޒަތްތެރި  ދވުާފަރު  ދާއިރާގެ  ، އިސްމާޢީލް  މވާަށު 

އަދި އަޅުގަނޑު އަލިފުށި ދާއިރާގެ މެންބަރު މުޙއަްމަދު ރަޝީދު ޙުސއަިން.   މުޙއަމްދަު ސަޢީދުމެންބަރު  އިއްޒަތްތެރި  

ވަނަ އަހަރުގެ އަހަރީ ރިޕޯޓު   2019މއިަދު އެޖެންޑާ ކުރވެިފައި އޮތީ މިނިސްޓްރީ އޮފް ފިނޭންސް އެންޑް ޓްރެޜަރީގެ  

ރާސާކުރުން. މި ރިޕޯޓާ ގުޅޭ ގޮތުން އަޅުގަނޑުމެން އެންމެފަހުން ބއޭވްުނު ބއަްދަލވުުމުގައި މަޝްވަރާކުރެވި، މުޅި ދި

ކޮމިޓީން މި ރިޕޯޓާމެދު ދިރާސކާުރުމަށް ގޮތެއް ނިންމަން ނިންމިފައި އޮތީ. އެގޮތުން މއިަދު މި ރިޕޯޓާއި ގުޅޭ ގޮތުން  

ފެނވިަޑަ މެންބަރުންނަށް  ދަންނވަާލި އިއްޒަތްތެރި  ގެންދއިުމަށް  ކުރއިަށް  މަސއަްކަތް  މި  ގޮތެއްގެމަތީން  އިގަންނަވާ 

ގުޅިވަޑައިގެންފި   ކޮމިޓއީާއި  ވަގުތު  މި  ދާއިރާގެ  ދަންނަވާލުމެއް.  ޢަބްދުލްމުޙުސިން  މެންބަރު  އިއޒްަތްތެރި  ނިލަންދޫ 

ދާއިރާގެ  އަދި    ޙަމީދު ދެކުނު  ނޒާިމެންބަރު  އިއޒްަތްތެރި  ހިތަދޫ  ތި ލްއިބްރާހީމް  ފްލޯ  އަޅުގަނޑު  އެހެނވްިމާ،   .

މަޝްވަރާކޮށްލާފައި   ވަރަކަށް  ކޮންމެވެސް  ރކެޯޑުގައި  ދަ  އޮފް  ބޭނުންފުޅއިްޔާމުން  އދަި  ހުޅުވާލާނަން.  ބޭފުޅުންނަށް 

އެ   ބޭނުމިއްޔާ  ބުނއުވްަން  އެއްޗެއް  ރކެޯޑުގައި  ދަ  އޮފް  ފުރަތަމަ  އެހެނވްީމާ،  ކުރެވިދާނެ.  ވެސް  ފައިނަލް  ގޮތެއް 

 ތު އަރުވާފައި އޭގެ ފަހުން އަނެއްކާ ވެސް ރަސްމީކޮށްލާނަން. ފުރުޞަ

 

 ވާހަކަދއެްކވެުން:  ޢަބްދުލްމުޣުނީ މެންބަރު ދާއިރާގެ އުތުރު ތިނަދޫ

ހުށަހެޅުމއާެކު   މައްސަލައެއް  ކޮމިޓީއަށް  ގޮތުގައި  ކުރާ  ޤަބޫލު  އަޅުގަނޑު  އާދެ!  މުޤައްރިރު.  ޝުކުރއިްޔާ 

އަޅުގަނޑުމެން ފުރަތަމަ ކުރަންޖެހޭ ކަމަކީ އެ މައްސަލައެއް ނިންމާނެ ސުންގަޑި ކަނޑައެޅުން. އަޅުގަނޑުމެން އެކަން 

މި އަޅުގަނޑުމެންނަށް  ކުރިއަށްދަނީ.  މިކަން  މުހިންމު ނުކޮށް  ވެސް  ޙަޤީޤަތުގައި  އަދި  މަސއަްކަތެއް  މުހިންމު  އީ 

ވީމަ،   އެއްކޮށް  މޫސުމާއި  ބަޖެޓު  އޮތީ  މި  ކުރިއަށް  އޮތީ.  މި  ކުރަންޖެހިފައި  އަޅުގަނޑުމެންނަށް  މަސައްކަތެއް 

ކޮމިޓީތަކަށް އަޅުގަނޑުމެންގެ ކުރަން ހުރި މަސއަްކަތްތައް ނިންމަން. އަދި މއިަދު ރިޔާސަތުން ވެސް ފާހަގަކުރެއްވި  

ހިފުން.   އަމާޒު  ނިންމުމަށް  މަސައްކަތް  ސުންގަޑިއަށް  އެ  ކަނޑައެޅުމަށްފަހު،  ސުންގަޑި  މަސއަްކަތްތަކުގެ  ލިބޭ 

އެހެނވްީމާ، އަޅުގަނޑު ޤަބޫލު ކުރާ ގޮތުގައި ފުރަތަމަ މި މައްސަލަ ނިންމާނެ ސުންގަޑިއެއް ކަނޑއަެޅުން ކަންނޭނގެ  

 ކުރއިްޔާ. އަޅުގަނޑުމެންގެ ކަމަކަށްވާނީ. ޝު

 

 ރިޔާސަތުން ވާހަކަދެއްކެވުން:

އާދެ! ވަރަށް ބޮޑަށް ޝުކުރިއްޔާ. އަޅުގަނޑު ދެން ކޮންމެވެސް ވަރަކަށް އިއޒްަތްތެރި މެންބަރުންގެ ވިސްނުންފުޅުތައް  

ފުރަތމަަ   އެންމެ  ކަމަކީ  ފާހަގަކުރެވުނު  މި  އަޅުގަނޑަށް  އަނއެްކާވެސް.  ރަސްމީކޮށްލާނަން  ބަލާލާފައި  ގޮތް  ހުރި 

މަކަށް މި ރިޕޯޓު މިތަނަށް ހުށަހެޅިގެން އަޅުގަނޑުމެން ކޮމިޓީގައި ބަހުސްކުރި ދވުަހު، މަޝްވަރާކުރެވުނު ދވުަހު  ކަ

ރަނގަޅަށް   ދވުަހު  އެ  އިތުރުން  އޭގެ  ދެން  އޮތީ.  މި  އަޅުގަނޑުމެން  ނިންމާފައި  ކުރަން  މިކަން  ކޮމިޓީން  މުޅި 

މިދި އޮތީމއައާެއްކޮށް  ބައްލވަާނުލެވި  މެންބަރުންނަށް ރިޕޯޓުތައް  އިއޒްަތްތެރި  ދވުަސް  ހަފްތއާއެްހާ  ގާތްގަނޑަކަށް  ޔަ 

އިތުރަށް މުޠާލިޢާކޮށް މީގައި ހުރި ކަންތައްތައް ފާހަގަކުރަން. އެގޮތުން ވަރަށް ގިނަ އިއޒްަތްތެރި މެންބަރުން ވަރަށް 

އެކިއެކި ހުރިކަން  ފާހަގަކުރައްވާފައި  ގޮތުން  ގުޅޭ  ރިޕޯޓާއި  މި  ކަންތައްތައް  ގޮތުން    ގިނަ  ގުޅޭ  ޕްރޮޖެކްޓްތަކާއި 

ހިނގާފައި ހުރި ކަންތައްތައް ވެސް ފާހަގަކޮށްދެއްވައިފި. އެހެނވްީމާ، މި ކަހަލަ ރިޕޯޓއެްގެ މަސއަްކަތް އަޅުގަނޑުމެން  

ކޮށް ނިންމާލއާިރު އެ ފާހަގަކުރވެުނު ކަންތައްތައް ކުރއިަށް އޮތް ތަނުގައި ރަނގަޅު ކުރުމަށް ޓަކައި އަޅުގަނޑުމެން  

އިނގޭތޯ.  ޖެހޭ ފައިންޑިންގސް  އެ  އިތުރުން  އޭގެ  ދއެްތޯ.  ދަނީ  މި  ކުރެވެމުން  މިހރާވުެސް  އަދި  ދިރާސާ  އެ  ނެ 

މވިެނި  ފާހަގަކުރވެުނީ  މީގެން  ކުރަން  ރަނގަޅު  އިނގޭތޯ.  ބުނެދޭން  ކުރަން  ރނަގަޅު  ޖެހޭނެ  އަޅުގަނޑުމެން 

އަޅުގަނ މީގެތެރޭގައި  ޚއާްޞަކަމެއް  ދެން  ބުނެދޭން.  ކަމއެް  ކަންތއަްތަކޭ  އޮތް  ބަލަން  ދިރާސާކޮށް  އިތުރަށް  ޑުމެން 

ގޮތުގައި ނަގައިގެން ވެސް އިނގޭތޯ.   ވއެްޖިއްޔާމުން ކޮމިޓީން ހަމަ އަޅުގަނޑުމެން ދިރާސާކުރވެިދާނެ ވަކި ކަމެއްގެ 

ކަންތައްތަ  ނުރަނގަޅު  ހުރި  އޭގައި  ގޮތުން  ގުޅޭ  ރިޕޯޓާ  މި  ދެން  ޕްރޮޖެކްޓްތއަް.  މުހިނމްު  ހުންނަ  އެހެން  އް  ދެން 

އަޅުގަނޑުމެން ފާހަގަކޮށްދިނުމަށް ޓަކައި ވަރަށް ގިނަ މަސައްކަތްތަކެއް އިއޒްަތްތެރި މެންބަރުން ކުރއަވްާފައި އޮތީމަ  

ތި ކަންތައްތައް ތި ފާހަގަކޮށްދއެވްަނީ. އެހެނވްީމާ، އެ ކަންތައްތައް ފާހަގަވިކަން އަޅުގަނޑުމެންނަށް މި ރިޕޯޓުގައި  

ގުޅޭ ރިޕޯޓާ  އެއީ  އަޅުގަނޑުމެން   ބުނެދިނުން  އެއީ  ބުނެދިނުން  ގޮތުގައި  ލަފއައެްގެ  އެދޭ  އަޅުގަނޑުމެން  ގޮތުން 

ހުރި  ފާހަގަވެފައި  މި  އަޅުގަނޑުމެންނަށް  ތެރޭގައި  މީގެ  ދެން  ދެކެނީ.  އަޅުގަނޑު  ކަމަށް  ކަމެއް  ކުރަންޖެހޭނެ 

ން ހުރި ކަންތައްތައް ބެލުމާއި އަދި  ކަންތައްތައް ވަކި ކަމެއްގެ ގޮތުގައި އަޅުގަނޑުމެން ކޮމިޓީން، މި ކޮމިޓީން ބެލެ

އިތުރު ކޮމިޓީތަކަށް ފޮނުވައިގެން ބަލަންޖެހޭ ކަންތައްތައް އިތުރު ކޮމިޓީތަކަށް ފޮނވުައިގެން ބެލުމަކީ ވެސް އެއީ ހަމަ 

 މާފަންނު އަޅުގަނޑުމެންނަށް ކުރަން ނނިްމިދާނެ ކަންތައްތައް އިނގޭތޯ. އެހެނވްީމާ، އަޅުގަނޑު ފުރުޞަތުއަރވުާނަން  

 . އިބްރާހީމް ރަޝީދުމެންބަރު  އިއްޒަތްތެރި މެދު ދާއިރާގެ

 

 ވާހަކަދއެްކެވުން:  ރަޝީދު އިބްރާހީމް މެންބަރު ދާއިރާގެ  މެދު މާފަންނު

ފިނޭންސް  ރިޕޯޓުގއަި،  މި  މިހާރު  ދެއްކީ.  ތި  ވާހަކއަެއް  ތއާީދުކުރާ  ވަރަށް  އަޅުގަނޑު  މުޤައްރިރު.  ޝުކުރިއްޔާ 

  2012މިނިސްޓްރީން މި ފޮނވުާފއަިވާ ރިޕޯޓުގައި އަޅުގަނޑު އެބަ ފާހަގަކުރެވޭ އެކިއެކި ޕްރޮޖެކްޓްތަކަށް، މިސާލަކަށް  

ބަ  2019އިން   ހުރި  ހިންގާފައި  އަހަރަށް  ފިނޭންސް ވަނަ  ހުރި  އެބަ  އަހަރު  މި  މަޝްރޫޢުތަކުގައި  އެއް 

އަށް އަދި ނިމިދިޔަ އަހަރާއި ދޭތެރޭގައި މި އޮންނަނީ މި   2020މިނިސްޓްރއީަށް ވެބްސައިޓްތަކުގައި ގާތްގަނޑަކަށް  

ނިންމަން،   އޮފް  2019ޕްރޮޖެކްޓްތައް  ޑިވެލޮޕްމަންޓް  މިސާލަކަށް  އޭގެތެރޭ  އިނގޭ   1500.  ޔުނިޓް  .  ހައުސިންގ 

މިލއިަން ޑޮލަރު. މި   150ޔުނިޓްސް އަޅަން މި އޮންނަނީ އެކްސްޕޯޓް އިމްޕޯޓް ބޭންކް އޮފް ޗއަިނާއިން ނަގާފައި  

މިލއިަން ޑޮލަރު މަޝްރޫޢު ތެރޭގައި މި ވަނީ ނިމިފައި ކަމށް. ނަމވަެސް، ބިލް އޮފް ކުއަންޓިޓީ، ބީ.އޯ.ކިއުއަށް   150

ޕޭ ބއަެއް  ގުޅިގެން  ބަދަލުތަކާއި  ވަނީ  ގެނވެުނު  މއުްދަތު  މަޝްރޫޢުގެ  ސަބަބުން  ހުއްޓުމުގެ  މަސް    6މަންޓްތައް 

މިހާރު   އިތުރުކުރެވިފަ.  ބަލާއިރު   6ދވުަހަށް  ތަނއެްތޯ  ކޮންކޮން  މިއީ  އިތުރުކުރވެިފައިވާއިރުގައި  ދުވަހަށް  މަސް 

ގއ.އަ ޏ.ފވުއަްމުލއަް،  ހުޅުމީދޫ،  މަރަދޫފޭދޫ،  މަރަދޫފޭދޫ،  ހިތަދޫ،  ސ.އަތޮޅު  މިއީ  ދެން ބަލއާިރު  ތޮޅު. 

އަޅުގަނޑުމެންނަށް އެބަ ފެނޭ މި ޕްރޮޖެކްޓްތަކުގެ ތެރޭގައި އެ ހިންގާ އެކިއެކި ހައުސިންގ މަޝްރޫޢުތަކުގެ ތެރޭގައި  

ނަމުގައި   ދއަުލަތުގެ  ދެން  ނުނިމި.  ތަންތާ  އެކި  ނޒިާމުތައް  ބޯފެނުގެ  ނަރުދަމާ،  ސުވަރޭޖް،  މިލއިަން    150އަދި 

ޕްރޮ މި  އޮތްއިރު  ނަގާފައި  އޮތުމއާެއްކޮށް ޑޮލަރު  ބަޖެޓު  އޮތީ  މި  ކުރއިަށް  މިހާރު  އަޅުގަނޑުމެން  ވީގޮތް  ޖެކްޓަށް 

އއެއާެކު   ހަމަ  ދެން  ހުރީ.  ހއުްޓިފައި  ކއީްވެގެންތޯ  ބަލަންޖެހޭ  އެބަ  މި  ވަރަކަށް  ކޮންމވެެސް  މި  އަޅުގަނޑުމެން 

އެތަކެއް ލޯނުތައް އެބަ ހުރި ނެގިފައި  އަޅުގަނޑަށް އެބަ ފާހަގަކުރެވޭ އޭގެ އިތުރު ބައިވަރު ތަފާތު ލޯނުތއަް، ތަފާތު  

ގޮތެއް  ހުރި  ވެފައި  މއިަށް  އެހެނވްީމާ،  ނެގިފަ.  ހުންނަނީ  މި  ޤއަުމުތަކުން  އެކިއެކި  ގޮތުގައި  ޕްރޮޖެކްޓްތަކުގެ 

މިލއިަން    4.6މިލިއަން ޑޮލަރު.    8  2018،  2013އަޅުގަނޑުމެން އިސްލާމިކް ޑިވެލޮޕްމަންޓު އއަި.ޑީ.ބީން އެބަ އޮތް  

 ޑޮލަރު ނެގިފައި އެބަ ހުރި. އަދި މި ހުރިހާ ސަޢދޫީ ފަންޑުން އެބަ ހުރި ނަގާފައި އޮފިޑް، ސ.ހިތަދއޫަށް  އެމެރިކާ

މިލއިަން ސަޢޫދީ ރިޔާލް އެބަ އޮތް ނަގާފައި އޮފިޑް އިން. މވިެސް ނިންމަންޖެހޭ    40އަނއެްކާވެސް ނަގާފައި އޮތް  

އަހަރު    2019އިން    2011 މި  ޕްރޮޖެކްޓެއް.  ހިންގާ  ގޮތް  އަށް  ވަމުންދާ  ޕްރޮޖެކްޓްތަކަށް  މި  އޮތީ.  އެ 

އަޅުގަނޑުމެންނަށް އެބަ އިނގޭ ވަރަށް ގިނަ ޕްރޮޖެކްޓްތަކެއް ސަރުކާރުން ހިންގާފަ. އެކަމަކު ސަރުކާރުން މި ހިންގާ،  

ސއަޫދީ  ދައުލަތްތަކުން  އެކި  ބޭރުގެ  ހުންނަނީ  މި  ފަންޑުކޮށްފައި  ޕްރޮޖެކްޓްތަކަށް  ހުރިހާ  ހިންގާ  ދއަުލަތުން 

ވެސް  މެންބަރުން  ހުރިހާ  މަޖިލީހުގެ  ވީމަ  ފައިސާއެއް  ދައްކަންޖެހޭ  އަނބުރާ  ފައިސާތަކަކީ  ގިނަ  މި  ފަންޑުންނާ. 

އެއްޗެއް   ހުރިހާ  ތެރޭގައި  ވެރިކަމުގެ  ޖެހޭ  އެބަ  ދއަްކަން  ދަރަނި  އެހެނވްީމާ،  ކަމަށް.  ގިނަވާ  ދަރަނި  ފާހަގަކުރަނީ 

އަ ގުޅިގެން  ބަޖެޓާއި  ކިހިނެއް އަދާކުރަމުންދާއިރުގައި  މިއީ  ޖެހޭ  އެބަ  ހާމަކޮށްދޭން  ރައްޔިތުންނަށް  ޅުގަނޑުމެން 

ދެލައްކަ   ލައްކަ،  އެންމެ  ހޭދވަެފައިވަނީކީ.  ޚަރަދު  މި  ކިހިނެއްކަން.  ފައިސާތަކަށްވީ  މި  ކަންކަން.  ހުރި  ހިނގާފައި 

ންޑް ފޯ ޑވިެލޮޕްމަންޓު،  މިލއިަން ސަޢޫދީ ރިޔާލް. ސަޢޫދީ ފަ  300ޑޮލަރު ވާހަކައެއް ނޫން އަޅުގަނޑު މި ދއަްކަނީ.  

މި   ޖަހާފަ.  އޮންނަނީ  މި  ކަމަށް  ކުރެވިފައި  އައްޔަނު  ވަނީ  ތެރޭގައި  އަހަރުގެ  މި  ކޮންސަލްޓެންޓެއް  މަޝްރޫޢު 

ޕްރޮޖެކްޓެއް.    2015ޕްރޮޖެކްޓަކީ   އޮންނަނީ   2020އިން    2015ގެ  މި  މީގައި  އެކަމު  ޕްރޮޖެކްޓެއް.  ހިންގޭ  އަށް 

ކޮމްޕޯނަންޓު   5އަހަރު ތެރޭގައި ވަނީ ޢައްޔަނު ކުރވެިފައޭ. އަދި މަޝްރޫޢު ހިމެނޭ    މަޝްރޫޢު ކޮންސަލްޓެންޓެއް މި

އެހެނވްީމާ،    2ތެރއެިން   ކުރވެިފައިވެއޭ.  އެވޯޑް  ޓެންޑަރއަށް  ފެށިގެން    2015ކޮމްޕޯނަންޓު  އާއި    2020އިން 

ރި މި  އަޅުގަނޑުމެން  އިނީމަ  ލިޔެލާފައި  އެއްޗެއް  ކުޑަކުޑަ  ޓެންޑަރކޮށް  އެބަ  ދޭތެރޭގައި  ވަރަކަށް  ކޮންމވެެސް  ޕޯޓު 

ނުބަލާ  އަޅުގަނޑުމެން  އިހުމާލަކަށްވާނެ  ބޮޑު  ވަރަށް  މި  އެހެންނޫނިއްޔާ  ހާމަކުރަންޖެހޭ.  މި  ދިރަސާކޮށްފައި 

މިނސިްޓްރީން ފޮނުވާފައި އޮތް  ދޫކޮށްލއަިފއިްޔާ. މިއީ ދވިެހިރއާްޖޭގެ އަޅުގަނޑުމެން މި ރިޕޓޯު ފޮނވުަނީ ފިނޭންސް 

ފިނޭންސް މިނސިްޓްރީން އެއްވެސް ކަމެއް  ރިޕޯޓެއް މި ރި ޕޯޓަކީ. އެހެންވީމާ، މިއީ އަޅުގަނޑުމެން އެބަ ބަލަންޖެހޭ 

ނެތް ސިއްރުކޮށްފަ. ހުރިހާ އއެްޗެއް އޮތީ ހާމަކޮށްފަ. އެހެނވްީމާ، އަޅުގަނޑުމެން މި ކޮމިޓީން މި ރިޕޯޓު ބލަާފައި މި  

 ގަޅަށް. ޝުކުރއިްޔާ. ގޮތެއް ނިންމަން އެބަ ޖެހޭ ދިރާސާކޮށްފައި ވަރަށް ރަނ 

 

 ރިޔާސަތުން ވާހަކަދެއްކެވުން:

ޝުކުރއިްޔާ އިއޒްަތްތެރި މެންބަރު. ތި ފާހަގަކުރެއްވި ކަންތައްތައް ހަމަ ކޮމިޓީން އެ ނިންމަވާ ގޮތަކަށް އަޅުގަނޑު  

ގޮތަކަށް އަޅުގަނޑުމެން އެކަމެއް   ކުރަމުންދާނަން. ކުރއިަށް ގެންދާނަން. ހަމަ ހށުަހެޅުމެއް ހުށަހަޅއުްވާ ތއާީދު ލިބޭ 

ދެން މި ސުންގަޑި ކަނޑައެޅުމަކީ އެ އުސޫލެއްގެ ގޮތުން މި ގޮތަށް އަންނަ ރިޕޯޓުތަކާ މި އއެްޗިއްސަށް ސުންގަޑި  

މވިެނި  ނިންމާނީ  މިކަން  ނިންމިދާނެ  އަމިއްލައަށް  އަޅުގަނޑުމެންނަށް  އެކަމަކު  ނޯވެ.  ގަވާއިދަކު  ކަނޑއަަޅާކަށް 

ނިންމއަި އިނގޭތޯ.  އަޅުގަނޑު  ދުވަހަކުންނޭ  ދެން  ކުރެވިދާނެ.  މަސއަްކަތް  ގެންދވެޭތޯ  ކުރިއަށް  ޓާގެޓަކަށް  އެ  ގެން 

 .އިބްރާހީމް ނާޒިލްމެންބަރު  އިއްޒަތްތެރި  ހިތަދޫ ދެކުނު ދާއިރާގެފުރުޞަތު އަރވުާނަން، 

 ވާހަކަދެއްކެވުން:  ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

ފާހަގަކުރއެވްި.   އެ  އިބްރާހީމް ރަޝީދު  މެންބަރު  އއިޒްަތްތެރި  މާފަންނު  ވެސް  އަޅުގަނޑު  މުޤައްރިރު.  ޝުކުރިއްޔާ 

އަޅުގަނޑުމެންނަށް.  ފާހަގަކުރެވޭ  ގޮތަށް  މި  ކަންތައްތަކެއް  ބައިވަރު  ވަރަށް  ހުރި  އެބަ  ރިޕޯޓުގައި  މި  ދެން 

  2015މޯލް ސްކޭލް ވޭސްޓް މެނޭޖްމަންޓު ޕްރޮޖެކްޓއެްގެ ގޮތުގައި  އަޅުގަނޑަށް ވަރަށް ބޮޑަށް އަޅއަިގެން އެއްޗެއް ސް

ވޭސްޓް    2019އިން   ހިތަދޫގައި  އޮންނަނީ  މި  ލިޔެފައި  ތަފްޞީލުގައި  މީގައި  ޕްރޮޖެކްޓއެްގައި  އިން  އަށް 

މިލއިަން    15  މެނޭޖްމަންޓް، އއަްޑު އަތޮޅު ހިތަދޫގައި ވޭސްޓް މެނޭޖްމަންޓު ޕްރޮޖެކްޓެއްގެ ގޮތުގައި ހުށަހެޅި އަދަދަކީ

މިލއިަން    15މިލއިަން ޑޮލަރުގެ އެއްޗއެް. ދެން މި    6ޑޮލަރުގެ ހުށަހެޅުމެއް ވީމަ، ލިބިފައި އިން ގްރާންޓަކީ އެއީ  

ދެކުނު  ސަރަޙައްދު،  އުތުރުގެ  މުޅި  ލައިގެން  އެކީގައި  ފުވައްމުލަކާއި  އެއީ  ނޫން.  ސްކޭލެއް  ސްމޯލް  މި  ޑޮލަރަކީ 

ޓާގެޓްކޮށްގެން.   ބޭނުންވީ  ސަރަޙއަްދަށް  ބޭފުޅުން  އެ  އަދަދެއްގެ    6އެހެނވްީމާ،  ބޮޑު  ޑޮލަރަށވްުރެ  މިލއިަން 

އެއަށް   ހޯދައިގެން  ވައްދާނއީޭ.    6ކޯޓޭޝަނެއް  އެތި  އެ  ޕްރޮޖެކްޓްތަކަށް  އެހެން  ނުވާނެއޭ.  ޑޮލަރަކުން  މިލއިަން 

ވަރަށް ތަފްޞީލުކޮށް އެބަ އިނދޭ   ކިޔައިގެން މުޅި އެތި ޖަޕަޓައިޒް ކުރަން. ކިހިނެއްވެގެން އައއިްސަ އޮތް ކަމެއްތޯ.

ހޯދަނީ މުޅި ރީޖަންއަށް.   މި  އެކަމަކު ކޯޓޭޝަން  ޕްރޮޖކެްޓެއް  ޕްރޮޖެކްޓޭ ކިޔާފަ. ސްމޯލް ސްކޭލް  ސްމޯލް ސްކޭލް 

ކިނިނެއްތޯއޭ ސްމޯލް ސްކޭލް ޕްރޮޖެކްޓަކަށވްަނީ. އެހެން ކިޔާފައި އައްޑު އަތޮޅުން އެބައި ނަގާފައި އެހެން ދިމާލަކަށް 

އެ ފާހަގަކުރއެްވިހެން އަޅުގަނޑުމެން ނުބަލާ  ގެންގޮ ސް މިއީ ކިހިނެއްވެފައި އޮތް އއެްޗެއްތޯ، އިއްޒަތްތެރި މެންބަރު 

އިއްޒަތްތެރި   އެހެނވްީމާ،  ނޫން.  ކަމެއް  ރަނގަޅު  ފޮނުވާލުމަކީ  ކޮށްލާފައި  ސްޓޭމްޕް  ފާސްކޮށްލާފައި،  އެތި  މި 

 ހަކަ ދަންނވަަން. ޝުކުރިއްޔާ.  މެންބަރުގެ ހުށަހެޅުމަށް އަޅުގަނޑު ތއާީދު ކުރާ ވާ

 

 ރިޔާސަތުން ވާހަކަދެއްކެވުން:

ލޫމާތު އޮޅުންފިލވުުން ޢުޝުކުރއިްޔާ. އަޅުގަނޑުމެންނަށް ހަމަ އިތުރަށް މަޢުލޫމާތު ނޭނގި އޮތް ކަމެއް ވެއްޖިއްޔާމު މަ

ރިޕޯ ގޮތަކު އަޅުގަނޑު ވެސް ނުދަންނވަާނަން. އަޅުގަނޑުމެން އެ  ކަމެއްގެ  އެ  އެއީ ނުކުރަންވީ  ފާހަގަކުރެވޭ  ޓުގައި 

ކަހަލަ ހުރިހާ ކަމެއް މއިަށް އަޅުގަނޑުމެން ރިޕޯޓއެްގެ ގޮތުގައި އަޅުގަނޑުމެން ލަފއައެްދޭއިރު، ކޮމެންޓެއް ކުރާއިރު  

ވާހަކަދެކވެެމުންދާ  މި  މިހާރު  އެގޮތުން  އިނގޭތޯ.  ހިމަނާނެ  ރިޕޯޓުގައި  އަޅުގަނޑުމެން  ކަންތައްތައް  ފާހަގަކުރވެުނު 

ވެސް އަޅުގަނޑުމެން ހަމަ ރިޕޯޓުގައި ހިމެނިގެން އޭތި ނިމިގެންދާނީ. ދެން އިތުރަށް އަދި އަޅުގަނޑުމެން   ކަންތައްތައް 

ވަކި ޚާއްޞަ ޕްރޮޖެކްޓަކާ ގުޅޭ ގޮތުން ކަމެއް ސާފުކުރަން އޮތް ކަމަށް ވަންޏާމުން އެއެއް ވެސް އަޅުގަނޑުމެންނަށް  

ހާޒިރުކޮށް އަދި  ހޯދޭނެ.  ވެސް  ފޮނވުއަިގެން  ގެންދެވޭނެ. ލިޔުމުން  ކުރއިަށް  ވެސް  އޮޅުންފިލުވައިގެން  ގެން، 

ހުށަހެޅުމެއް   ގޮތަށް  ހުށަހެޅުމެއް  ސީދާ  އަދި  ނިންމަވާނީ.  ގޮތެއް  މެންބަރުން  އިއްޒަތްތެރި  އެހެންނަމވަެސް، 

ދއަްކވަާފަ  ވާހަކަ  އެދޭގޮތުގެ  ގޮތާއި  ކުރާ  ތއާީދު  މެންބަރަކު.  އެއްވެސް އއިޒްަތްތެރި  ނެތް  އޮތީ. ހުށަހަޅއުްވާފައި  އި 

އެގޮތަކަށް  ފާސވްއެްޖިއްޔާ  އެގޮތަކަށް  ހުށަހަޅއުވްައިގެން  ހުށަހެޅުމެއް  ބޭފުޅުން  ތި  ހަމަ  އަޅުގަނޑު  އެހެނވްިމާ، 

 .މުޙއަްމަދު ސަޢީދުމެންބަރު އިއްޒަތްތެރި މާވަށު ދާއިރާގެ  ކުރއިަށް ދާނަން. އަޅުގަނޑު ފުރުޞަތު އަރވުާނަން، 

 

 ވާހަކަދއެްކެވުން: ސަޢީދު މުޙއަްމަދު މެންބަރު ދާއިރާގެ މާވަށު

އާދެ! ޝުކުރިއްޔާ އިއްޒަތްތެރި މުޤައްރިރު. މި ރިޕޯޓު ދެން މަތިމަތިން އަޅުގަނޑަށް ވެސް ބަލާލވެއިްޖެ އިނގޭތޯ.  

ބއޭވްުނު   އެންމެފަހުން  ދވުަހު  ކުރީ  ހަމަ  އަޅުގަނޑު  މއިީ   63ދެން  ފަދއަިން  ދެންނެވި  ވެސް  ޖަލްސާގައި  ވަނަ 

. ރިޕޯޓެއް. އަހަރުން އަހަރަށް ވުޒާރާތަކުން މިތަނަށް ފޮނވުާ ސްޓޭންޑަރޑް ރިޕޯޓެއް. އެއީ އެއް ޕޮއިންޓުސްޓޭންޑަރޑް 

ދވެަނަ ޕއޮިންޓަކީ މި ރިޕޯޓުތައް މިހެން އަންނާތީ މަޖިލީހުގެ މަސައްކަތެއްގެ ގޮތުން މީގެ އެނަލއަޒިް ކުރުމަށް ޓަކައި  

ހަ އަޅުގަނޑު  ކޮމިޓއީަށް  މި  ހަދަން  އިއްޒަތްތެރި އޮނިގަނޑެއް  އެކަން  އަދި  ހުށަހެޅީ.  އަޅުގަނޑު  ގޮތުގައި  ނދާންވާ 

ދެވަނަ   އެއީ  އައިއްސަ.  މިތަނަށް  އޮތް  އެބަ  މިހާރު  ވެސް  އޮނިގަނޑު  އެ  ކޮށްދއެްވާ،  ވެސް  ފާސް  މެންބަރުން 

ސްޓޭންޑަރޑް   ހަމަ  މިއީ  ބޭނުނވްަނީ  ދަންނަވާލަން  ހަމަ  އަޅުގަނޑު  ޕޮއިންޓަކަށް  ވަނަ  ތިން  ކަމެކޭ.  ޕއޮިންޓް. 

ސަރުކާރުން ކުރާ މަސައްކަތުގެ މިޓިގްރިޓއީަށް ދެން އޮތް ދެ ބާރުން ވަންނަން ވެއްޖިއްޔާ ވަރަށް އުނދަގވޫާނެ ކޮންމެ 

އިއްޒަތްތެރި މުޤައްރިރު މި ރިޕޯޓު  ސަރުކާރެއް އޮތަސް. އެހެންވީމާ، އަޅުގަނޑު އެދެނީ، އަޅުގަނޑުގެ ހުށަހެޅުމަކީ 

ކޮށްފއަި، މި ރިޕޯޓުގައި ހުރި ފާހަގަކުރެވޭ މއަްސަލައެއް އޮތް ކަމަށް ވަންޏާ ވަކިން  ސްޓޭންޑަޑް އެއްޗެއް ގޮތަށް ފާސް

ޕެންޑއެްނުވާނެ.   މސައަްކަތް  މި  އޭރުން  ދަންނވަަން.  ފިނޭންސްގައި  އޮފް  މނިިސްޓްރީ  ލިޔުމުން  މއަްސަލައެއް  އެ 

ގޮތު ކަމެއްގެ  ސްޓނޭްޑަރޑް  މި  ފާސްކުރަނީ  މި  ރިޕޓޯު  މި  ލިޔެވިސްދާނެ  މީގައި އޭގައި  އެހެންނަމވަެސް،  ގައޭ. 

ފޮނވުީމަ   ފޮނވުއަިދެއްވާށޭ.  މިކޮޅަށް  ޖވަާބު  މއިަށް  ހުރީއޭ.  މި  މއަްސަލަތަކީ  ހުރި  ތިމަންނަމެންނަށް  ފާހަގަކުރެވޭ 

ގުޅިގެން   ފުލުހުނންާއި  އިންވެސްޓިގޭޓް  ތަޙުޤީޤު،  ކުރަންޏާ  ތަޙުޤީޤު  އެކަން  ނަގއަިގެން  ކޮމިޓއީެއް  މިތަނުން 

ޅިގެން ކޮށްފައި އެ އޮންނަ މއަްސަލައެއް ފާހަގަކުރެވެންޏާ އަދަބު ދޭންޖެހޭ ބޔަަކަށް އަދަބު ދިނީމަ އެ ފުލުހުންނާއި ގު

ކޮމިޓިގެ   އިޤުތިޞާދީ  މިއީ  އެހެނވްީމާ،  ހިނގަންޖެހޭނެ.  ސަރުކާރު  ހިންގަންޖެހޭނެ.  ދައުލަތް  އެކަމަކު  ނިމުނީ. 

ކަމެއް އއަިސް ބޮޑު ރިޕޯޓެއް އަންނަ  ކިތަންމެ ރިޕޯޓުތަކެއް އިނގޭތޯ.  މެންޑޭޓަށް މި ކަހަލަ  ން، މިތަނަށް އަންނާނެ 

ހިންގުން  ސަރުކާރު  ގޮތަށް  ފާހަގަކުރި  ދަންނވަަނީ،  މި  އަޅުގަނޑު  ޕޮއިންޓަކަށް  ފަހު  މި  ދުވަހު  ކުރީ  އަޅުގަނޑު 

ދެން އޮތީ މޮނިޓަރ ކުރާ ކޮމިޓއީެއް ވެސް އެބަ އޮވޭ. އެ ކޮމިޓީގެ މެންޑޭޓެއް އަސްލުގައި އެ ވިދާޅވުަނީ. އެކަމަކު  

މީގައި ހުރި އިކޮނަމިކްސް. އެއީ މާލއިްޔަތު ކޮމިޓީގެ މެންޑޭޓެއް މިތާ އޮތް ގޮތުން. އެހެންވީމާ، މިތަނަށް އައިސްގެން  

މި  އެކަމު  ކުރާނަން.  ތާއީދު  އއެަށް  އަޅުގަނޑު  ފާހަގަކުރެވެންޏާ  މެންބަރުންނަށް  އއިްޒަތްތެރި  ކުރަންޏާ  މިކަން 

ހަދައިގެން   ހަޑިއެއް  ހެދި  އުޅެނީކީ  އެ  ނޫން.  ވެސް  ނެތިގެނެއް  ހިތވްަރު  އެ  ނޭނގިގެން،  ނެއްޓެން  އޭގެތެރެއިން 

ހަޑއިެއް ވިއްޔާ ހެދި ހަޑި ހެދި ބަޔަކު އޭގައި ޒިންމާކޮށްފއަި، އއެަށް ޕެނަލްޓީއެއް ދިނީމަ ނިމުނީތާ. އެއީ ދއަުލަތުގެ  

ނީ މި އެތި ފާސްކުރަން. ފާސްކޮށްފައި މީގައި  ގާނޫނުތަކުގައި ހުންނާނެ އެކަން ވެސް. އެހެނވްީމާ، އަޅުގަނޑު ހުށަހަޅަ

 ފާހަގަކުރެވޭ މައްސަލައެއް އޮވެއްޖިއްޔާ އެ މއަްސަލަ ވަކިން ބަލަން. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

މެންބަރު އިއްޒަތްތެރި  ދވުާފަރު ދާއިރާގެ  ޝުކުރިއްޔާ އިއްޒަތްތެރި މެންބަރު. އަޅުގަނޑު ދެން ފުރުޞަތު އަރވުާނަން،  

 ށް.އިސްމާޢީލް އަޙްމަދަ

 

 ވާހަކަދއެްކެވުން:  އަޙްމަދު އިސްމާޢީލް މެންބަރު ދާއިރާގެ ދވުާފަރު

ޝުކުރއިްޔާ މުޤައްރިރު. އޮފް ދަ ރކެޯޑުގައި އަޅުގަނޑު ހަމަ ކުރިން ވެސް ފާހަގަކުރިހެން މި ރިޕޯޓުގައި މި އޮތް 

ތުގައި އަޅުގަނޑުމެންގެ މި ވަގުތަށް ކުރަން އޮތް މަސައްކަތެއް  ކަންތައްތަކަށް ވަކިވަކިން ދިޔުމަކީ އަޅުގަނޑު ދެކޭ ގޮ

ގޮތުގައި އަޅުގަނޑަކަށް ފާހަގައެއް ނުކުރެވޭ އެ ރިޕޯޓުގައި. ދެންމެ މވާާށު ދާއިރާގެ އިއޒްަތްތެރި މެންބަރު ސަޢީދު އެ 

އަޅުގަނޑުމެންނަ ދެން  އިނގޭތޯ.  ތއާީދުކުރަން  ހުށަހެޅުމަށް  އެ  އަޅުގަނޑު  ގޮތަށް  އެ  ވިދާޅުވި  ރިޕޯޓުގައި  މި  ށް 

ތަޙުޤީޤު  އެކަމެއް  ހިނގާށޭ  އަޅުގަނޑުމެން  ފާހަގަކުރވެުނަސް  މެންބަރަކަށް  ކޮންމެ  ކަމެއް  ވިދާޅވުާހެން ސްޕެސިފިކް 

ކުރަންޏާ ތަޙުޤީޤު ކުރަން. ނޫނީ އެ މއަްސަލައެއް އިތުރަށް ދިރާސާކުރަންޏާ ދިރާސާކުރަން. އެ ރިޕޯޓު، މި ރިޕޯޓުގެ  

ފާސްކޮށްފަ ދެން  ގޮތުގައި  ނުކުރވެިދާނެހެން.  އެކަން  ވެއްޖިއްޔާ  ކުރަން  އަޅުގަނޑުމެން  ހއިއެްނުވޭ  އަޅުގަނޑަކަށް  އި 

އެންޓި ރއާްޖޭގައި  މި  ގޮތުގައި  ކުރާ  ޤަބޫލު  އަޅުގަނޑު  ކަމަކީ  އަނެއް  އވޮޭ.  -އަނެއްކާ  ކޮމިޝަނެއް  ކޮރަޕްޝަން 

ސަރުކާރުގެ މިނިސްޓްރީތައް ޖަވާބުދާރީ ކުރުވާ ކޮމެޓއީެއް މަޖިލީހުގައި އެބަ    އޮޑިޓަރ ޖެނަރަލެއް އެބަ ހުންނަވާ. މި

ތަރައްޤީގެ   ޕއޮިންޓަށް  ވަކި  ވަކި  ސްޕެސިފިކްކޮށް  މީގެ  އަޅުގަނޑުމެން  އޮތްހިނދު،  ތަނެއް  ހުރިހާ  މި  އޮތް. 

 އޮތީ ކީއްވެތޯ، އެވަރަށް  މަޝްރޫޢުތައް ނުހިނގަނީ ކީއްވެތޯ، އޭގެ ޕޭމަންޓު ނުހެދި އޮތީ ކީއްވެތޯ، އޭތި ބިޑުނުކޮށް

ސްޕެސިފކިްކޮށް އިޤުތިޞާދީ ކޮމެޓީން ދާންޖެހޭ ކަމަށް ހަމަ ޤަބޫލުނުކުރވެޭތީ އަޅުގަނޑު ހަމަ ރކެޯޑަށް ޓަކައި އެކަން  

އަޅުގަނޑު   ހުށަހެޅުމަށް  ހުށަހެޅި  މެންބަރު  އިއްޒަތްތެރި  ދާއިރާގެ  މވާަށު  މެންބަރު،  އިއޒްަތްތެރި  ފާހަގަކޮށްފއަި، 

 ވާހަކަ.  ތއާީދުކުރާ



 2020 އޮކޓްޫބަރު 12                     ވަނަ ބއަދްަލވުުން  63ތިޞދާީ ކމޮިޓގީެ އިޤު

 

 

8 

 

 

  ރިޔާސަތުން ވާހަކަދެއްކެވުން:

ޝުކުރިއްޔާ އިއްޒަތްތެރި މެންބަރު. އަޅުގަނޑު ދެން ފުރުޞަތު އަރވުާނަން މަތވިެރި ދާއިރާގެ އިއްޒަތްތެރި މެންބަރު 

 ޙަސަން ޒަރީރަށް.

 

 މަތިވެރި ދާއިރާގެ މެންބަރު ޙަސަން ޒަރީރު ވާހަކަދެއްކެވުން: 

ނަ އަހަރު ފިނޭންސް މިނިސްޓްރީގެ އަހަރީ ރިޕޯޓު އަޅުގަނޑު ވެސް ކޮންމވެެސް  ވަ  2019ޝުކުރއިްޔާ މުޤައްރިރު.  

އއެްކަމަކީ،   މުހިންމު  އެންމެ  ފާހަގަކުރވެުނު  މީގެއިން  އަޅުގަނޑަށް  ދެން،  ބަލާލައިފިން.  ވަރަކަށް 

އެންމެފަ ބޮޑުވަމުން.  ވަރަށް  މިދަނީ  ދަރަނި  ދއަުލަތުގެ  އަޅުގަނޑުމެންގެ  ވޯލްޑު  އެނގިވަޑައިގަންނަވާނެ  ވެސް  ހުން 

ބެންކުން ވަޑައިގެން، އެ ބޭފުޅުން އެބަ އޮތް ވަރަށް ގިނަ ކަންތައްތަކެއް ރެކޮމެންޑޭޝަން ދައުލަތަށް، ސަރުކާރުގެ  

ވަނަ    2019ގެ މި ރިޕޯޓަށް ބަލައިލީމަ ވެސް އެބއަެނގޭ،  2019މއަްޗަށް ލާޒިމުކުރާގޮތަށް ދީފަ. ހަމަ އެއާއެއްކޮށް  

ވޯ މަސްތެރޭ  މާރިޗު  ޕަރފޯމަންސް  އަހަރު  މެނޭޖުމަންޓު  ޑެޓު  ރއާްޖޭގެ  ވަޑައިގެން  ރއާްޖެ  ވަފުދެއް  ބެންކު  ލޑްު 

މަސައްކަތް  މެނޭޖުކުރުމުގެ  ދަރަނި  ދއަުލަތުގެ  އަލީގައި  ރިޕޯޓުގެ  މި  އަދި  ހަދާފަ.  ވަނީ  އެސެސްމެންޓު 

ރިފޯ ކަނޑައަޅައި،  ޓއަިމްލއަިންތަކެއް  ކުރުމަށް  ކަންކަން  ކުރަންޖެހޭ  ވަނީ  ހަރުދަނާކުރުމަށް  ޕްލޭނެއް  މް 

ޑެޓު   ކުރަމުންދަނީ  ކަންތައްތައް  ހުށަހެޅި  އެ  ބޭންކުން  ވޯލްޑު  ރިޕޯޓަކުން  މި  އެހެންނަމަވެސް،  އެކުލަވައިލެވިފަ. 

މިހާތަނަށް  އެނގެން  ކަންނޭނގޭ  އެބަޖެހޭ  ރިޕޯޓއެްގައި  ޕަރފޯމަންސް  އަސްލު  ކިހިނެއްތޯ.  ޓަކައި  މެނޭޖުކުރުމަށް 

ޝަންތަކެއް އެބަ އޮތް ވޯލްޑު ބޭންކުން ދީފަ. ދއަުލަތުގެ މއަްޗަށް ސަރުކާރަށް ވަނީ  ވަނަ އަހަރުގެ ރެކޮމެންޑޭ  2019

ރިޕޯޓުން   މި  އެނގޭކަށް.  ނެތް  ރިޕޯޓަކުން  މި  ކިހާވަރެއްކަން  ކޮށްފއަިހުރީ  ކަންތައްތައް  އެ  އެކަމަކު  އަންގާފަ. 

އި މަގުފަހިކުރުމަށް ޓަކައި ކަންތައްތަކެއް  ޖުމުލަކޮށް ބުނެފައި މި އިންނަނީ ތިމަންނމަެން އެ މަސއަްކަތް ކުރުމަށް ޓަކަ

ކުރަމުންދާ ވާހަކަ. ޢަމަލީގޮތުން ކުރި މަސައްކަތްތަކެއް ފާހަގަ އަޅުގަނޑަކަށް ނުކުރެވޭ. ހަމަ އަޅުގަނޑު އެ ނުކުތާ  

ޤަތުގައި  ބިލއިަން ޑޮލަރަށް އަރާފަ. އެއީ ޙަޤީ  4.8މި ފާހަގަކޮށްލީ އަޅުގަނޑުމެންގެ ދއަުލަތުގެ ދަރަނި މއިަދު މވިަނީ  

 % ގާތްގަނޑަކަށް  އާމްދަނީ  އަޅުގަނޑުމެންގެ  މައްސަލއަެއް.  ވިސްނަންޖެހޭ  ސީރިއަސްކޮށް  ހަމަ    73އަޅުގަނޑުމެން 

ބޮޑެތި   ސަރުކާރުން  ނިމިދިޔަ  އެނގިވަޑައިގަންނވަާނެ  ދެން  އަހަރުގައި.  މި  ދަށް  އަޅައިބަލާއިރުގައި  އަހަރާ  މިދިޔަ 

އެ ޒަރޫރީ،  ހަމަ  ނަގައިގެން  ހުރި.  ލޯނުތަކެއް  ހިންގާފައި  ޤައުމުގައި  މި  ވެސް  ނީޑްސްތައް  ސެންޝިއަލް 

މި   ޚަބަރުލިބޭ  އެބަ  އަޅުގަނޑުމެންނަށް  އެގޮތުން،  ވެސް.  ރކިުއަރމެންޓްސްތައް  ބޭސިކް  ބޭނުންވާ  ރައްޔިތުންނަށް 

އޯލްމޯސްޓު   ވެސް  ސީނުކަރއަަށް  ހަމއަެކަނި  އަހަރު  އަޅުގަނޑުމެ  300އަންނަ  އެބަޖެހޭ  ޑޮލަރު  ން  މިލއިަން 

ސަރުކާރާ  ޗއަިނާ  އެބަލިބޭ  މަޢލުޫމާތު  ސަރުކާރުން  މއިަދު  އެހެންނަމވަެސް،  ދއަްކަން.  ލޯނުތަކަށް  ނަގާފއަިހުރި 

ވާހަކަދައްކައިގެން ލުއިގޮތްތަކެއް އެ ލޯނަށް ހަމަޖެހިގެން، ވާހަކައަކީ ޑިލޭ ކުރުމުގެ ޕްރޮސެސްތައް ކުރިއަށް ގެންދާ  

ޤަބޫލުކުރެވޭގޮތުގަ  އަޅުގަނޑަށް  އަޅުގަނޑުމެންނަށް ކަމަށް.  ގޮސްފިއްޔާ  ހަމަޖެހިގެން  ކަންތައްތައް  އެ  އި 

ކޮންމވެެސްވަރެއްގެ ހަމަޖެހމުއެް ވާހަކައަކީ ޤައުމުގެ އިޤްތިޞާދަށް ލިބިގެންދާނެ. އެހެންނޫންނަމަ އަޅުގަނޑުމެން މި 

ވިސްނަ އަޅުގަނޑުމެން  ރިޕޯޓަކަށް  މިފަދަ  ކަމަށް.  ފައްތަރަކަށް  ނާޒުކު  ވަރަށް  ހަމަ  ފިނޭންސް  ދަނީ  އިލާއިރުގައި 

ރިޕޯޓުތަކެއް  ޕަރފޯމަންސް  ހަދާފއަިހުރި  ރިޕޯޓުތައް  އެސެސްމެންޓު  ލާޒިމުކުރާ  ދައުލަތުން  މއަްޗަށް  މިނިސްޓްރީގެ 

ފާހަގަކޮށްލުމަށް  ނުކުތާ  އެ  ހަމަ  ބޭނުންކޮށްލީ  ފުރުޞަތުގެ  މި  ހަމަ  އަޅުގަނޑު  އެހެންވީމާ،  ނެތް.  ފެންނާކަށެއް 

 ޓަކއަި. 

 

  ކަދެއްކެވުން:ރިޔާސަތުން ވާހަ

އިއްޒަތްތެރި   ދާއިރާގެ  އުތުރު  ތިނަދޫ  އަރުވާނަން  ފުރުޞަތު  ދެން  އަޅުގަނޑު  މެންބަރު.  އިއްޒަތްތެރި  ޝުކުރއިްޔާ 

 މެންބަރު ޢަބްދުލމްުޣުނީއަށް.

 

 ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ ވާހަކަދއެްކވެުން: 

ވެ އަޅުގަނޑު  އާދެ!  މުޤައްރިރު.  ފާހަގަކުރާ  ޝުކުރއިްޔާ  އެ  މެންބަރުން  އިއްޒަތްތެރި  ބައެއް  ރިޕޯޓުގައި  މި  ސް 

ބަލައިލއާިރު  ރިޕޯޓު  މި  އަޅުގަނޑު  މިދެންނެވީ  އެހެން  ނޫން.  ދެކޮޅުހަދަނީކީ  ވެސް  އަޅުގަނޑު  ނުކުތާތަކަށް 

ސިންގ ޔުނިޓު ހއަު  485ވަނަ އަހަރުގައި ތިނަދޫ އާއި ހުޅުމާލެ ހމިެނޭގޮތުން    2012އަޅުގަނޑަށް އެބަ ފާހަގަކުރެވޭ  

ދަށުން   އއެްބަސްވުމުގެ  ވެވުނު  އެއްކޮށް  ބެންކާ  އިމްޕޯޓު  އެކްސްޕޯޓު  އިންޑިއާގެ  މިލއިަން    40ޢިމާރާތްކުރުމަށް 

ކަމަށް  އެ  އެބއަޮތް  ވެސް  މިހާރު  ތިނަދޫގައި  ކުރވެޭ،  ވެސް  މަސއަްކަތް  އަދި  ދަށުން  އެއްބަސްވުމުގެ  ޑޮލަރުގެ 

އުފއެްދުމަށް މަދިރި  ބިންތައް  ހުރިހާ ހުސްކުރި  ސަރުކާރުން  އައި  ޖެހިގެން  ފްލެޓުތައް  އެ  ބެހެއްޓިފަ.  ޓަކައި   

މި  އޮތީ  މި  ހުޅުމާލޭގައި،  ބަދަލުކޮށްފއަި،  އެ  ހުޅުމާލއެަށް  ނުކޮށްދީ  އެއްވެސްކަމެއް  ހަމަ  ތިނަދޫއަށް  ފައިސާއެއް، 

މަޝްރޫޢުއަކީ   މި  މަޝްރޫޢު.  މި  ކިޔައިލާނަން  އަޅުގަނޑު  ގޮތް.  ޚަރަދުކުރި  ދވިެހި   2012ފއަިސާ  އަހަރު  ވަނަ 

ސަރުކާރާއި އެކްސްޕޯޓު އިމްޕޯޓު ބޭންކު އޮފް އިންޑިއާއާ ދެމެދު ސއޮިކުރވެުނު ލޯނު އެއްބަސވްުމުގެ ދަށުން ހުޅުމާލެ 

ތިނަދޫގައި   ގދ.  އިންވެސްޓްމަންޓު    485އާއި  އޯވަރސީސް  އިންޑިއާގެ  ޢިމާރާތްކުރުމަށް  ޔުނިޓު  ހައުސިންގ 

ވަނަ އަހަރުގެ ނިޔަލަށް މަޝްރޫޢު އައު ކޮންސެޕްޓު    2017ކުރވެުނު މަޝްރޫޢުއެކވެެ.  އެލަޔަންސާ ކޮންޓްރެކްޓު ޙަވާލު 

ހަދާ   ދަށުން  މަޝްރޫޢުގެ  މި  ނުވެއެވެ.  ކުރވެިފައެއް  މަސައްކަތެއް  އެކަށީގެންވާ  ފިޔަވައި  މަސއަްކަތް   2ޑޒިައިން 

ރަކްޗަރއިން ހުށަހަޅާފއަިވާ އަގު ބޮޑު  ކޮޓަރީގެ ގެތައް ހެދުމަށް މިނިސްޓްރީ އޮފް ހައުސިންގ އެންޑް އިންފްރާންސްޓް

މނިިސްޓްރއީަށް  ނިންމުމަށްފަހު  ގޮތެއް  އަގާމެދު  އެ  ނިންމާފއަވިާތީ،  އޮފީހުން  ރއަީސުލްޖުމުހޫރއިްޔާގެ  ކަމަށް 

އިންފްރާންސްޓްރކަްޗަރ    2018އަންގަވއަިދެއވްުމަށް   އެންޑް  ހައުސިންގ  އޮފް  މިނިސްޓްރީ  ތެރޭގައި  އަހަރުގެ  ވަނަ 

ހައުސިން ޔުނިޓު ޕްރޮޖެކްޓު    485މިލިއަން އެމެރިކާ ޑޮލަރު    40ންނވަާފައވެެ. މިހާރު ނިމުނު ގޮތް،  އިން ވަނީ ދަ

ވނަީ   ބަދަލުކުރުމަށް  ޕްރޮޖެކްޓަށް  ޑވިެލޮޕްމަންޓު  ރޯޑު  ހުޅުމާލޭ  ފަންޑިންގ  ބާކީ  ޕްރޖޮެކްޓުގެ  މި  ހއުްޓާލުމަށްފަހު، 

ޔާމީން   ރއަީސް  މހީުންނަށް  ތިނަދޫ  މިއީ  އެ  ނިންމާފއަެވެ.  އަދވިެސް  އިހުމާލެއް.  ބޮޑު  އޮތް  ވެފައި  ސރަުކާރުގައި 

ގޯތިތައް އެހެރީ ހުސްކޮށް. ގެންދވެުނު މެޓީރއިަލްތައް އެހެރީ ހަމަ ކުނވިާން ދޫކޮށްލވެިފަ. މިއީ އަޅުގަނޑު ފާހަގަކުރާ  

ކަންތައްތއަް މި  މުޅިއަކުން  ޤަބޫލުކުރާގޮތުގައި  އަޅުގަނޑު  ރިޕޯޓަކީ  މި  އެކަމަކު  މިއަށް  ކަންތައްތައް.  ފާހަގަކޮށް،   

ގޮތެއް ނިންމާ ރިޕޯޓެއް ނޫން. އެކަމަކު މިކަހަލަ ކަންތައްތައް އަޅުގަނޑުމެންނަށް ފާހަގަކުރވެުނީމަ އަޅުގަނޑުމެން މި  

ވާހަކަ ދައްކާނަން. އެ ދއެްކީމަ މި ކަންތައް ހަޖަމުނުކުރަން އުޅޭ މިހާރުގެ އިއޒްަތްތެރި މެންބަރު، ކުރީގެ މިނިސްޓަރ  

ކޮމެ އަޅުގަނޑު  މިހާރު  އެހެނވްީމާ،  ފާހަގަކޮށްލަން.  އެކަން  ހަމަ  އަޅުގަނޑު  ވަޑައިގަންނަވއަިފި.  ދޫކޮށް  ވެސް  ޓީ 

އެހެން   ވަކިން  މައްސަލަތައް  ބޭނުންވާ  މި  އަޅުގަނޑުމެން  ވިދާޅުވާހެން،  އެ  ވެސް  އިސްމާޢީލް  ޤަބޫލުކުރާގޮތަގައި 

ޕޯޓު އަޅުގަނޑުމެންނަށް އެއްބަސްވެވޭގޮތަކަށް ނިންމައިލުން  މައްސަލަތަކެއްގެ ގޮތުގައި ހުށަހެޅުމަށްފަހު، މި ކޮމެޓީ ރި

 ކަންނޭނގޭ ބއުްދިވެރި ވާނީ. ޝުކުރއިްޔާ. 

 

  ރިޔާސަތުން ވާހަކަދެއްކެވުން:

ތިއްބެވި  އެބަ  އެދވިަޑައިގެންފައި  ފުރުޞަތަށް  ފުރަތަމަ  ދެން،  އަޅުގަނޑު  މެންބަރު.  އިއޒްަތްތެރި  ޝުކުރއިްޔާ 

ޢަބްދުލމްުޙުސިން   މެންބަރު  އިއްޒަތްތެރި  ދާއިރާގެ  ނިލަންދޫ  މެންބަރާއި  އިއްޒަތްތެރި  ދާއިރާގެ  އުތުރު  ފވުއަްމުލަކު 

ވަޑައިގެންފައި އިންނެވި މާފަންނު މެދު ދާއިރާގެ އިއޒްަތްތެރި މެންބަރަށް ޙަމީދު. އޭގެފަހުގައި ދވެަނަ ފުރުޞަތަށް އެދި

ދާއިރާގެ   އުތުރު  ފުވައްމުލަކު  އަރވުަނީ  މި  ފުރުޞަތު  އަޅުގަނޑު  ދެން،  އަރުވާނަން.  ފުރުޞަތު  އަޅުގަނޑު 

 އިއްޒަތްތެރި މެންބަރު މުޙއަްމަދު ރަޝީދަށް. 

 

 މެންބަރު މުޙއަްމަދު ރަޝީދު ވާހަކަދއެްކެވުން: ފވުއަްމުލަކު އުތުރު ދާއިރާގެ 

ވަނަ އަހަރުގެ ފިނޭންސް މިނިސްޓްރީގެ މި އޮޑިޓު ރިޕޯޓާ ބެހޭގޮތުން އަޅުގަނޑަށް    2019ޝުކުރއިްޔާ މުޤައްރިރު.  

ދެ  ހަމަ  ދެން،  ދެކަފވިެފަ.  ބޮޑަށް  ވަރަށް  މއިޮތީ  ޚިޔާލު  މިހާރު  އަޅުގަނޑުމެންނަށް  ދެން  ކަމަކީ،  ފާހަގަކުރެވޭ 

ރާތުން ވެސް މި ދއަްކަނީ ހަމަ ރަނގަޅު ވެލިޑު ވާހަކަތަކެއް ކަމަށް އަޅުގަނޑަށް ފާހަގަކުރެވެނީ. މީގައި އެބަހުރި ފަ

ފާހަގަކުރެވޭގޮތުގައި   އަޅުގަނޑަށް  އެހެނވްީމާ،  އާދެ!  ކަންތައްތަކއެް.  ރަނގަޅުކުރަންޖެހޭ  މީގައި  މއަްސަލަތަކެއް. 

އެއްގޮތަ ކުރެވިދާނެ.  މިކަން  ވެސް  ވަކިވަކިން  ދެގޮތަށް  މައްސަލަތައް  ފާހަގަކުރެވޭ  އަޅުގަނޑުމެންނަށް  މީގައި  ކީ 

ފާހަގަކޮށްފއަި، އަޅުގަނޑުމެންނަށް އެ ފާހަގަކުރެވޭ ކަންތައްތައް ރެކޮމެންޑޭޝަނެއް ގޮތުގައި މި ރިޕޯޓުގައި ހިމަނާފައި 

ފުވައް ފާހަގައެބަކުރެވޭ  އަޅުގަނޑަށް  މިސާލަކަށް  ނިންމައިލވެިދާނެ.  މިކަން  ނަރުދަމާ  ވެސް  އިން    2014މުލަކުގައި 

ފަންޑުން    2018 ކުވެއިތު  މޮނިޓަރިންގ   3.2ށް  ޑިފެކްސް  މިހރާު  ނިންމާފއަި،  ޕްރޮޖެކްޓު  މި  ދީނާރަށް  މިލއިަން 

ޙާލަތުގައި ކަމަށް އޮތީ. އެކަމަކު ޙަޤީޤަތުގައި ފުވައްމުލަކުގެ ނަރުދަމާގެ މައްސަލަ ދިމވާެގެން އެއާ ޒިންމވާާނެ ބަޔަކު 

ކްސް ޕީރއިަޑުގައި އޮވެއްޖެ ކަމަށް ވަންޏާމު ކޮންޓްރެކްޓަރ ޒިންމވާާންޖެހޭނެ. އެކަމަކު އެހެނެއް ނޫން މި ނެތް. ޑިފެ

ދަނީ. މިހާރު ސަރުކާރަށް ބުރއަަކަށްވެފައި މި އޮތީ. ސަރުކާރުން މި ކަމަށް ޙައްލެއް ހޯދަންޖހެިފަ. އެހެނވްިމާ، މިހެން  

ފާހަގަކޮށް ކަންތައްތައް  ފާހަގަކުރެވޭ  ޙަޤީޤަތުގައި ހުރި  ނިންމައިލވެިދާނެ.  އެއްކޮށް  ގޮތުގައާ  ރެކޮމެންޑޭޝަނެއް  ފއަި، 

މި   އެހެންވެއްޖިއްޔާ  ރިޕޯޓަކީ.  މި  ރިޕޯޓެއް  ވާހަކައެއް. ސްޓޭންޑަރޑް  ރަނގަޅު  އަސްލު  ވިދާޅުވަނީ  އެ  އިސްމާޢީލް 

ދެގޮތުން މި  ބެލިދާނެ.  އަޅުގަނޑުމެންނަށް  ވެސް  ގޮތުގައި  ކަމެއް  ވަކި  މި ކަންތައްތައް  ވެސް  ކޮންމެގޮތަކަށް  ކުރެ 

ކަންތައްތައް   ބުނާގޮތަށް  މި  ނިންމާފއަި،  ގޮތެއް  ގޮތަކާމެދު  ނިންމާލާނެ  އެހެނވްީމާ،  ނިންމައިލވެިދާނެ.  ރިޕޯޓު 

ރިޕޯޓު   ގޮތުގައި  ރިޕޯޓެއް  ސްޓެންޑަރޑް  ނޫނީ  ނިންމާނީތޯ،  ހިމަނައިގެން  ރެކޮމެންޑޭޝަންތަކެއް  ހިމަނއަިގެން، 

ވަކިވަކި އަޅުގަނޑުމެންނަށް   ނިންމާލާފައި  ވެސް  ކޮންމެގޮތަކަށް  ދެގޮތުންކުރެ  މި  ގެންދާނީތޯ.  ވަކިން  ކަންތައްތައް 

 ގެންދވެިދާނެ ކަމަށް އަޅުގަނޑު ދެކެނީ. ޝުކުރއިްޔާ. 

 

  ރިޔާސަތުން ވާހަކަދެއްކެވުން:

އިރާދަކު ގޮތަކީ  ނިންމާ  މެންބަރުން  އއިްޒަތްތެރި  ތި  ހަމަ  މެންބަރު.  އިއޒްަތްތެރި  އެކަން  ޝުކުރއިްޔާ  ރެއްވިއްޔާ 

އެ   މެންބަރު  އިއްޒަތްތެރި  ދާއިރާގެ  މވާަށު  ފާހަގަކުރެއްވީ  ތި  ދެން،  ގޮތް.  ގެންދާނެ  ކުރިއަށް  އަޅުގަނޑުމެން 

މެންބަރުންނަށް  އިއޒްަތްތެރި  އެހެން  ކޮމެޓީގެ  ކަންތައްތައް  ފާހަގަކުރެވުނު  އެ  ތެރެއިން  ހުށަހެޅުމުގެ  ހުށަހެޅއުްވި 

ގޮތުގައި ބޭނުނވްާ    ރެކޮމެންޑޭޝަނެއް  ބަލަން  އަޅުގަނޑުމެން  ދެން  ނިންމާފއަި،  ރިޕޯޓު  ހިމަނައި  ރިޕޯޓުގައި 

މައްސަލަތަކަކީ ކޮބައިތޯ ހުރިއްޔާމު އެ މއަްސަލައެއް އަޅުގަނޑުމެންގެ ކޮމެޓީން ބަލަންހުރިކަމެއް ބަލައި އަދި އިތުރު  

ފޮނވުު ކޮމެޓއީަކަށް  އިތުރު  ވއެްޖިއްޔާ  ހުރިކަމެއް  ފޮނވުަން  ދޭހވަީ.  ކޮމެޓއީަކަށް  އަޅުގަނޑަށް  ކަމަށް  ވާހަކަ  މުގެ 

 އަޅުގަނޑު ދެން ފުރުޞަތު އަރވުާނަން ނިލަންދޫ ދާއިރާގެ އިއޒްަތްތެރި މެންބަރު ޢަބްދުލމްޙުުސިން ޙަމީދަށް. 

 

 ނިލަންދޫ ދާއިރާގެ މެންބަރު ޢބަްދުލްމުޙުސިން ޙަމީދު ވާހަކަދއެްކެވުން: 

ޒަތްތެރި މެންބަރު އެ ފާހަގަކުރެއްވިހެން ދެ ވާހަކައެއް މި ދެކވެެނީ  އާދެ! ޝުކުރިއްޔާ. އަޅުގަނޑު ވެސް ދެންމެ އިއް 

އެ  މެންބަރު  އިއްޒަތްތެރި  ދާއިރާގެ  މވާަށު  މެންބަރއާި،  އިއްޒަތްތެރި  ދާއިރާގެ  ދވުާފަރު  އއެްކޮޅުން  ޖުމުލަކޮށް. 

 މި ރިޕޯޓުގައި މިބުނާ ހމަަ  ފާހަގަކުރިހެން އަޅުގަނޑު ޤަބޫލުކުރަނީ ބޮޑަށް އެގޮތަށް. އެއީ އެހެން ނޫން ކަމަށވްާނަމަ

ހުރިހާ ކަމަކަށް ދާނަމަ، ހަމަ ރއާްޖޭގައި ހިންގާ ހުރިހާ މަޝްރޫޢއުެއް ވަކިވަކިން ބަލަންވީ، އެ ހިންގަނީ ކިހިނއެްތޯ،  

އޮންނަ  އެ  އޮންނަގޮތަކަށް  އެ  ޙަޤީޤަތުގައި  މަޝްރޫޢއުެއް  އެއްވެސް  ޙަޤީޤަތުގައި.  ކޮބައިތޯ  ޑިޓއެިލްސްއަކީ  އޭގެ 

ގޮތަކަށް އެއްވެސް މަޝްރޫޢއުެއް ހިނގާފައެއް ނެތް. އެހެނވްީމާ، އެ ގޮތަށް މި ވަކިވަކިން މީގައި ހުރި  ޑޭޓަކަށް އެ 

މަޝްރޫޢުތައް ބަލާކަމަށވްާނަމަ، ހަމަ ހުރިހާ މަޝްރޫޢެއް ވެސް ބަލަންޖެހިފައި މި އޮތީ. އެހެނވްީމާ، މި ޖުމުލަކޮށް 

ނެތް،  މއަްސަލައެއް  އެއްވެސް  ހުރިހާ،  މިހުރި  ތި   މީގައި  ހަމަ  އއެްޗަކުން  ކޮންމެ  ބަލާލި  ފާހަގަނުކުރެވޭ.  ކަމެއް 

ބުނާގޮތަށް ހަމަ މއަްސަލަތަކެއް އެބަހުރި ފާހަގވަެފަ. އެހެނވްިމާ، އެގޮތަށް ނަގާކަމަށްވާނަމަ ހުރިހާ ހަމަ މއަްސަލއަެއް 

ހެން ރެންޑަމްކޮށް މިސާލަކަށް ވެސް ނަގައިގެން ވަކިން ބަލަންވީ. އެކަމަކު ދެންމެ އިއްޒަތްތެރި މެންބަރު އެ ފާހަގަކުރި

ހމަަ  އަޅުގަނޑަށް  ގެންދވެިދާނެކަމަށް  ފާސްކޮށްފައި  މިގޮތަށް  ރިޕޯޓު  މި  ރިޕޯޓެއްކަމަށވްާނަމަ،  ސްޓެންޑަރޑް  މިއީ 

ޤަބޫލުކުރެވޭ. ދެން، އޭގއެިތުރުން މި ފާހަގަކުރެވޭ ކަންތައްތައް މިއީ ވަކި މއަްސަލައެއްގޮތުގައި ހަމަ ބެލިދާނެ ކަމަށް  

 ނޑަށް ވެސް ޤަބޫލުކުރެވޭތީ އެކަން ފާހަގަކޮށްލަން. ޝުކުރއިްޔާ. އަޅުގަ

 

  ރިޔާސަތުން ވާހަކަދެއްކެވުން:

ޝުކުރިއްޔާ އިއްޒަތްތެރި މެންބަރު. އަޅުގަނޑަށް މިހާރު ދެ ހުށހަެޅުމެއް ގާތްގަނޑަކަށް އެބަ މާނަކުރެވޭ. އެއް    އާދެ!

ފޮނު  ފާސްކޮށްފައި  އޮތްގޮތަށް  ރިޕޯޓު  އެއީ  އުތުރު ހުށަހެޅުމަކީ  ފުވައްމުލަކު  ހުށަހެޅުމަކީ،  ދެވަނަ  އިނގޭތޯ.  ވަން 

ދާއިރާގެ އިއްޒަތްތެރި މެންބަރު އެ ހުށަހެޅއުްވި ރިޕޯޓުގައި މި ފާހަގަކުރވެުނު ހުރިހާކަމެއް ރެކޮމެންޑޭޝަންގެ ގޮތުގއަި  

އްވީ މިލަންދޫ ދާއިރާގެ  ހިމަނާފއަި، ދެން، އެ ބަލަންހުރި ކަމެއް ވެއްޖއިްޔާމު ބެލުމުގެ ބައި. ދެން، އެ ތއާީދު ކުރެ

ދާއިރާގެ  މެދު  މާފަންނު  އަރވުާނަން  ފުރުޞަތު  ދެން  އަޅުގަނޑު  ޙަމީދު.  ޢަބްދުލމްުޙުސިން  މެންބަރު  އިއްޒަތްތެރި 

 އިއްޒަތްތެރި މެންބަރު އިބްރާހީމް ރަޝީދަށް.

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

މިހާ ހިމަނާފއަި، ޝުކުރއިްޔާ.  ރެކޮމެންޑޭޝަންތައް  މައްސަލަތަކަށް  ހުރި  ރިޕޯޓުގައި  މި  ބަލާފައި  ރޕިޓޯު  މި  ރު 

ފވުއަްމުލަކު މެދު ދާއިރާގެ އިއޒްަތްތެރި މެންބަރު މުޙއަްމަދު ރަޝީދު އެ ފާހަގަކުރިގޮތަށް އަޅުގަނޑު ތާއީދުކުރަން.  

ބަލަންޖެހޭ އަޅުގަނޑުމެން  ވެސް  އެއްޗަކަށް  ކޮންމެ  އެއީ  ފުވައްމުލައް  އަދި  ޏ.  މިސާލަކަށް  މީގައި  ބަލާއިރުގައި   .

އޮންނަނީ   މި  މަޝްރޫޢަށް  ޙިމާޔަތްކުރުމުގެ  ވެރިކަމުގައި    2018ގޮނޑުދޮށް  ކުރީގެ  އެއީ  އަހަރުގައި،    3.6ވަނަ 

ށް  މިލއިަން ކުވެއިތު ދީނާރު ނަގާފަ. ދެން، ކުވެއިތު ދީނާރުގައި އެވަރުގެ ލޯނެއް އޮތްއިރު، ލޯނުގެ ކަންތައް ކުރއިަ

ނުގޮސް، ގޮނޑުދޮށް ޙިމާޔަތްކުރަން އެ ފައިސާއަށް ކިހިނެއްތޯ ވެފައި އޮތީ. އެއީ ކުވއެިތު ފަންޑުން ނޯ އޮބްޖެކްޝަން  

ގޮނޑުދޮށް   އެ  އެހެނވްީމާ  ދެން،  ނުލިބިފަ.  ވަނީ  އަދި  އޮބްޖެކްޝަން  ނޯ  އޯރިއޯ  ދީފއަވިީނަމވަެސް  ލެޓަރ 

ނވުަ  3.6ޙިމާޔަތްކުރަން   ނެގީތޯ  ޑޮލަރު  ބަލައިލަންޖެހޭނެ.  މިލއިަން  އަޅުގަނޑުމެން  ވެސް  އޮތީތޯ  ނުލިބި  ތަ 

ޒަމާނަކަށް   އެތައް  މުސްތަޤުބަލުގައި  ދވިެހިރއާްޖޭގެ  މިއީ  މައްސަލަތައް  ބޮޑެތި  ފާހަގަކުރެވޭ  މީގައި  ހަމއަެގޮތަށް، 

ފަން ސަޢުދީ  މިއޮތީ  މީގައި  މިސާލަކަށް  މިހިރީ.  މީގައި  އަދަދުތައް  ދަރައިގެންދާނެވަރުގެ  ފޮރ  ރައްޔިތުން  ޑު 

އިންޓަރނޭޝަނަލް  ފަންޑު،  އޯޕެކް  ޑވިެލޮޕްމަންޓު،  އިކޮނޮމިކް  ޢަރަބް  ފޮރ  ފަންޑު  ކުވއަިތު  ޑވިެލޮޕްމަންޓް، 

އޮންނަނީ   މި  ޑވިެލޮޕްމަންޓުން  ފޮރ  ފަންޑު  އަބޫދާބީ  އަދި    375ޑވިެލޮޕްމަންޓު،  ރިޔާލާއި  ސަޢުދީ    15މިލއިަން 

ދީނާރާއި،   ކވުއަިތު  އެމެރި  50މިލއިަން  ފަރާތުން،  މިލއިަން  އޮފިޑުގެ  ޑޮލަރު  އަބޫދާބީ   40ކާ  ޑޮލަރު  މިލއިަން 

ވެލާނާ  މިހާރު  އޮތީ.  މި  ޕްރޮޖެކްޓުގެ  އއެަރޕޯޓު  އިންޓަރނޭޝަނަލް  ވެލާނާ  އޮފް  ޑވިެލޮޕްމަންޓު  ފަންޑުން، 

ފައި ވަނީ  އިންޓަރނޭޝަނަލް އއެަރޕޯޓު ޕްރޮޖެކްޓަށް މިހާ ފައިސއާެއް ނަގާފައިވާއިރުގައި، މި ފައިސާތައް ހޭދަކުރވެި

ނޫނީ  ފިލުވާފައި  އޮޅުން  ބެހޭގޮތުން  މިކަމާ  ވަރަކަށް  ކޮންމވެެސް  މިހާރު  އަޅުގަނޑުމެން  ވެސް  ކޮންގޮތަކަށްތޯ 

އެބަ  ރެކޮމެންޑޭޝަންތައް  ބެހޭ  މިކަމާ  ނޫން.  ކަމެއް  ކޮށްގެނވްާނެ  އެއީ  ނިންމައިލުމަކީ  ރިޕޯޓު  މި  އަޅުގަނޑުމެން 

ނުވަތަ ކޮމްޕެނީ  އެއަރޕޯޓްސް  ހުރިހާ    ބަލަންޖެހޭ  ކޮންމެހެން  އަޅުގަނޑުމެންނަށް  ސވުާލުކޮށްލައިގެން.  ފަރާތާ  އެ 

އެންމެން ގެންނަ ވާހަކއަެއް ނޫން. ސިޓީ ފޮނވުޭނެ އަޅުގަނޑުމެން މިހިރަ ރެކޮމެންޑޭޝަންތަކުގައި ހުރި ކަންކަމަށް. 

 މއަްޗަށް މި ރިޕޯޓު ބެލުމަކީ  ސިޓީ ފޮނުވާފައި އަޅުގަނޑުމެން ލިޔުމުން އެދުނމީަ މަޢުލމޫތާު ލިބޭނެ. އެ މަޢުލޫމާތުގެ

މި  ކޮމެޓީއަކީ.  މި  ކޮމެޓީ  އިޤްތިޞާދީ  ޕަރލަމެންޓުގެ  މަޖިލީހުގެ  ރައްޔިތުންގެ  ރާއްޖޭގެ  މި  ކޮމެޓީގެ،  އިޤުތިޞާދީ 

މި   ތއަްޔާރުވާއިރުގައި  ބަޖެޓަށް  އަހަރުގެ  އަންނަ  މި  ބަޖެޓު.  ދއަުލަތުގެ  ދިވެހިރއާްޖޭގެ  ތއަްޔާރވުަނީ  މި  ކޮމެޓީ 

އެނގޭނެ  ހިނގަމުންދާ   އަޅުގަނޑުމެންނަށް  ސުވާލުނުކޮށް،  ވަޒީރުންނާ  މިނިސްޓަރާއި  ވަކިވަކިން  މަޝްރޫޢުތައް 

ފަސޭހަވާނެކަމަށވްާތީވެ،   ނިންމަން  ހުރިހާކަމެއް  މި  މުސްތަޤުބަލުގައި  ބޭނުނވްަނީ.  ކިހާވަރެއްކަން  މަޝްރޫޢުތަކަށް 

މަޤްޞަދުގަ އެ  އޮތީ  މި  އަޅުގަނޑުމެންނަށް  މިނިސްޓްރީން  ޤާނޫނުއަސާސީގައި  ފިނޭންސް  ރިޕޯޓު.  މި  ފޮނުވާފައި  އި 

މި  ނިޔަލަށް  މާރިޗްމަހުގެ  ކުރިން  ނިމުމުގެ  އަހަރެއް  އެ  އަހަރެއްގެ  ބަޔާންކޮށްފއަވިާނެ،  ވެސް  ގާނޫނުގައި  ވެސް 

އޮތީ  މި  މިނިސްޓްރީން  ފިނޭންސް  ޒިންމއާެއް  ގާނޫނީ  އުސޫލުން  އެ  ފޮނުވަންޖެހޭނެ.  ރިޕޯޓުތައް  މި  ކަންކަން 

ވާފަ. އެހެނވްީމާ، މިއާ ގުޅިގެން އަޅުގަނޑުމެންގެ ގާނޫނީ ވާޖިބު އަދާނުކޮށްފި ކަމަށް ވަންޏާ މިއީ އެތައް އަދާކުރައް 

މިއަށްވުރެން   ވަންޏާ  ކަމަށް  ދޫކޮށްލއަިފި  ނުބަލައި  އަގަނޑުމެން  ދަރަނއިެޅިފައިވއާިރު،  ޑޮލަރެއްގެ  މިލއިަން  ސަތޭކަ 

ށްވުރެ ބޮޑު ޚިޔާނާތއެް، ސުވަރުގެ ނުވަންނާނެ އެކަކު ވެސް. ހުރިހާ ބޮޑު ޚިޔާނާތެއް ރައްޔިތުންނަށް ނވުވެޭނެ. މިއަ

ގަސްތުގައި   ވަންނަން  ނަރަކައަށް  ކަމެއް  އެވަރު  އެހެނވްީމާ،  ދާނީ.  ނަރަކއަަށް  އެންމެން  ތިބި  މިތާ  އެންމެން، 

ދި މުޅި  ބަޔަކު،  އަންނަ  އަދާކުރަން  ޙައްޤުތައް  ރައްޔިތުންގެ  މި  އެހެނވްީމާ،  ނވުާނެ.  ވެހިރއާްޖޭގައި  ކޮށްގެން 

 ގެ ހުރިހާ ލޯނުތަކެއް މި އޮތީ އަޅުގަނޑުމެންގެ ކުރިމަތީގައި މިހާރު.   2018ން ފެށިގެން  2012ނަގާފއަިހުރި،  

 

  ރިޔާސަތުން ވާހަކަދެއްކެވުން:

އެހެން  އިއޒްަތްތެރި  ވާހަކައިގައި  ދާ  ނަރަކއަަށް  ފާހަގަކުރެއްވި  ބޭފުޅާ  ތި  މެންބަރު  އިއްޒަތްތެރި  އެހެނވްީމާ، 

 މެންބަރުން އެހެން ނުބުނވެޭނެ ކަމަށް ފާހަގަކުރަނީ. 

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

ޔިތުންގެ، މާތް ރަސްކަލާނގެ ގަންދީ ހވުާކޮށްގެން މިތިބީ ޙއަްޤުތައް ޙިމާޔަތްކުރަން.  އަޅުގަނޑު މި ބުނަނީ މިހާރު ރއަް

 އެހެނވްީމާ، މި އެއްޗިހި ނުބަލާ ގޮއްސިއްޔާ އަޅުގަނޑު މިބުނަނީ ހުރިހާ އެންމެން ދާނީ ނަރކައަަށޭ.  

 

  ރިޔާސަތުން ވާހަކަދެއްކެވުން:

އަޅުގަނޑު މެންބަރު.  އިއޒްަތްތެރި  ޝުކުރިއްޔާ  ދާއިރާގެ  އާދެ!  ދެކުނު  ހިތަދޫ  އަރވުާނަން  ފުރުޞަތު  ދެން   

 އިއްޒަތްތެރި މެންބަރު އިބްރާހީމް ނާޒިލއްަށް. 

 

 ހިތަދޫ ދެކުނު ދާއިރާގެ މެންބަރު އިބްރާހީމް ނޒާިލް ވާހަކަދެއްކެވުން: 



 2020 އޮކޓްޫބަރު 12                     ވަނަ ބއަދްަލވުުން  63ތިޞދާީ ކމޮިޓގީެ އިޤު

 

 

15 

 

އިއްޒަތްތެރި   ދާއިރާގެ  އުތުރު  ފުވައްމުލަކު  ވެސް  އަޅުގަނޑު  މުޤައްރިރު.  ހުށަހެޅުމަށް  ޝުކުރިއްޔާ  އެ  މެންބަރުގެ 

އަޅުގަނޑުމެން މއިަށް ރެކޮމެންޑޭޝަނެއް ލާފައި، މި ރިޕޯޓު ނިންމަން ތއާީދުކުރަން. އަޅުގަނޑު ހަމަ ފާހަގަކޮށްލަން 

ތަސައްލީއެއް   ކަންބޮޑވުުންތަކަށް  މިހިރަ  އަޅުގަނޑުމެންގެ  ލވެޭނީ  ރެކޮމެންޑޭޝަނެއް  އަޅުގަނޑުމެންނަށް  ބޭނުން، 

އެހެން އެބަ  ލިބިގެން.  ޖަވާބުތަކެއް  އއެަށް  ބަލާފައި  ކަންތައްތައް  ފާހަގަކުރެވޭ  ރިޕޯޓުގައި  އަޅުގަނޑުމެން  ވީމާ، 

ގޮތުގައި   ވަނަ   2014މިލއިަން ޑޮލަރު    38ބޭނުންވޭ. އަޅުގަނޑު ހަމަ އޭގެ ތެރޭގައި ފާހަގަކޮށްލަން، ހިލޭ އެހީގެ 

ފެށިގެން   އެބަހުރި.  2020އަހަރުން  ބޭނުންކުރަން  އަހަރަށް  ޕްރޮޖެކްޓެއްގޮތުގައި    ވަނަ  ހިންގޭ  ރއާްޖެއަށް  މުޅި 

މުޅިން  ފާހަގަކުރވެެނީ  މި  ބޮޑަށް  ތަފުސީލުގައި  އަޅުގަނޑަށް  މީގައި  ގޮތުގައި.  ޕްރޮޖެކްޓެއް  އެނަރޖީ ޑވިެލޮޕްމަންޓް 

ހަދާފަ.    ވެސް ރިޕޯޓުތަކެއް  ރައްޔިތުންނަށް   38އެސެސްމެންޓު  ރިޕޯޓުތަކެއް.  އެސެސްމެންޓު  ޑޮލަރުގެ   މިލއިަން 

މއިަކުން ވީކަމެއް ނެތް. ދެން އެސެސްމެންޓު ރިޕޯޓުތަކޭ ކިޔާފައި މި ލާރިތަކެއް ޚަރަދުކުރެވިފައި ހުރީ ކިހިނެއްތޯ،  

ކޮންބަޔަކަށްތޯ ރިޕޯޓު ހަދަން ލާރިދީފައި އޮތީ، އެކަހަލަ ކޮންމވެެސް އެއްޗެއް އެނގިގެނެއް ނޫންތޯ އަޅުގަނޑުމެންނަށް 

އެ ލެވޭނީ.  ރެކޮމެންޑޭޝަނެއް  އެނގެން  މއިަށް  އެބަޖެހޭ  އަޅުގަނޑުމެންނަށް  މަޢުލޫމާތުތަކެއް  އެއްޗިހިތަކެއްގެ   

 ރެކޮމެންޑޭޝަނަށް ލވެއޭިރު. އެހެނވްީމާ، އެ ވާހަކަ ފާހަގަކޮށްލީ. ޝުކުރއިްޔާ. 

 

  ރިޔާސަތުން ވާހަކަދެއްކެވުން:

ޝުކުރއިްޔާ އިއްޒަތްތެރި މެންބަރު. އަޅުގަނޑަށް ދެން ފާހަގަކުރެވުނީ ވަރަށް ގިނަ އިއޒްަތްތެރި މެންބަރުން ވަރަށް 

ގިނަ ކަންތައްތަކެއް ފާހަގަކުރައްވައިފި މި ޕްރޮޖެކްޓުތަކާ ގުޅުންހުރި. އަދި ތަފާތު އކެިއެކި މައްސަލަތައް އެ ކަންކަމާ  

ކޮންމެކަމަކީ ވެސް ތި އއިޒްަތްތެރި މެންބަރުން ތި ޚިޔާލފުާޅުކުރެއްވި ގޮތަށް، މިތާ ގުޅިގެން ހިނގާފައި ހުރި. އއެިން  

އިތުރުން  އޭގެ  އެއާއެކު  ހަމަ  ކަންތައްތައް.  ހިމެނިދާނެ  މީގައި  ގޮތުގައި  ރެކޮމެންޑޭޝަންގެ  ގޮތަށް  ހާމަކޮށްދއެްވި 

ނަށް ކުރވެިދާނެ ކަމެއް. ދެން، ހުށަހެޅި އިތުރަށް ކަމެއް ހޯދަން ބޭނުން ކަމަށް ވަންޏާމު އެއީ ވެސް އަޅުގަނޑުމެން

ތއާީދު ލިބިފައި މި އޮތީ ދެ ކަމަކަށް މިހާރު އިނގޭތޯ. އެގޮތުން އެއް ކަމަކީ އެއީ ރިޕޯޓު އޮތްގޮތަށް ފާސްކޮށްފައި  

އެއްކޮށް  ކަންތައްތަކާ  ޚިޔާލުފާޅުކުރެވުނު  މި  ހިމަނއަިގެން  ރެކޮމެންޑޭޝަނެއް  އެއީ  ގޮތަކީ  ދވެަނަ  ނިންމައިލުން. 

އެކަން   އެކުގައި  ރެކޮމެންޑޭޝަނާ  ފާހަގަކުރވެުނީ  އަޅުގަނޑަށް  މެންބަރުން  އިއޒްަތްތެރި  ގިނަ  ގެންދއިުން.  ކުރއިަށް 

ދެވަނަ   އަރވުާނަން  ފުރުޞަތު  ދެން  އަޅުގަނޑު  އެހެންވީމާ،  ދެއްކެވިކަން.  ވާހަކަ  ބާރުއަޅާ  ނިންމަން  ކުރަން 

 ސްމާޢީލް އަޙުމަދަށް.ފުރުޞަތެއް ގޮތުގައި ދުވާފަރު ދާއިރާގެ މެންބަރު އި

  ވާހަކަދއެްކެވުން: ދވުާފަރު ދާއިރާގެ މެންބަރު އިސްމާޢީލް އަޙުމަދު 

ޝުކުރއިްޔާ މުޤައްރިރު. ހަމަ ވޯޓަށް ދއިުމުގެ ކުރިން އަޅުގަނޑު ހަމަ ކަމެއް ފާހަގަކޮށްލަން. ޙަޤީޤަތުގައި މިހާރު މި  

ށް އެޓޭޗުކޮށްފައި އެނެކްސްއަކަށް މިހާރު އެ ވަކާލާތުކުރައްވަނީ ރިޕޯޓަށވްުރެ ބޮޑަށް އިތުރު މަޢުލޫމާތއެްގެ ގޮތުގައި މއިަ

އޭގައި ހުރި ކަންކަމަކަށް އިނގޭތޯ. އޭގައި އެނެކްސްގައި ހުރި އިތުރު ޑީޓެއިލްސް އަސްލު ލިބިފއަިހުރި ކަންކަމއެްގައި  

ކުން ފެށިގެން ގއޮްސަ ބައިވަރު  އޮތް ޕްރޮޖެކްޓުތަކެއްގެ ވާހަކަ. ދެން، މީގައި އެބަހުރި ބއަވިަރު ޕްރޮޖެކްޓުތައް. އެކަ

އޮތްއިރުގައި ޙަޤީޤަތުގައި އަސްލު އެ މަސައްކަތް ކުރައްވަންޏާ އަޅުގަނޑު ދެކޭގޮތުގައި   ޕްރޮޖެކްޓުތަކެއް އެބަ އޮތް. 

ބުނެދވެޭނެ  އަޅުގަނޑުމެންނަށް ސއޭެއް  ބެލިގެން  ކަމެއް  ހުރިހާ  އޮތްގޮތާއި،  އޭތި ހނިގާފައި  ވަން  ބައި  ވަން  ހަމަ 

އަ ޒަރީރު ކަމަށް  މެންބަރު  އިއްޒަތްތެރި  ވެސް،  މިހާރު  އަޅުގަނޑުމެންނަށް  ނޫން  އެހެނެއް  ދެކެނީ.  ޅުގަނޑު 

މި  ގޮތުގައި  ރިޕޯޓެއް  ސްޓޭންޑަރޑް  އަޅުގަނޑުމެން  ކަމަށް.  މަދު  މަޢުލޫމާތު  ކަންކަމުގެ  ބއަެއް  ފާހަގަކުރެއްވި 

އިރުގައި މި ފާހަގަކޮށްފއަިހުރި ކަންކަމުގެ އިތުރު  ގެ ރިޕޯޓު ހުށަހަޅ2020ާފާސްކުރާއިރުގައި، މި އަންނަ ދައުރުގައި  

ނަގާފައި   ލޯނު  ޕްރޖޮެކްޓަކަށް  މި  މިސާލަކަށް  ބުނވެިދާނެ.  ނިންމުމުގައި  އަޅުގަނޑުމެންނަށް  ހިމަނަން  ތަފުސީލު 

ޓެއް  ގެ ރިޕ2020ޯއޮތްގޮތް، އެ ހޭދަކުރވެުނު ގޮތާއި، މއުްދަތާއި، މި ނިމުނުތޯ، އެ ކަންކަން އެ އެނގޭނެގޮތަށް ދެން  

އަޅުގަނޑުމެންނަށް  ކަމަށް  އެދޭ  ހުރުން  ޑީޓެއިލްސް  އިތުރަށް  ޕްރޮޖެކްޓުތައް  ހުށަހަޅާއިރުގައި  އަޅުގަނޑުމެންނަށް 

އެހެންނޫނީ،  ޤަބޫލުކުރަނީ.  އަޅުގަނޑު  ކަމަށް  ބުނވެިދާނެ  އއެްޗެއް  ޖެނެރަލް  އެގޮތަށް  ބުނވެިދާނެ.  ރިޕޯޓުގައި 

ވަކިން   އއެޗްެއް  ކޮންމެ  ހަމަ  ހިންގާފއަި،  އެހެންނޫނީ  ތަޙުޤީޤެއް  ހަމަ  ނަގައިގެން  ކޮމެޓީއެއް  ކުޑަ  ބަލަން  ވަކިން 

އަޅުގަނޑުމެން ރިޕޯޓެއް ނެރެން އަޅުގަނޑަށް އެބޭފުޅުންގެ އެ ބަހއާެއްކޮށް ތއާީދުކުރެވެނީ. އެހެނވްީމާ، އެކަން ހމަަ 

 ފާހަގަކޮށްލަން ރކެޯޑަށް ޓަކައި. 

 

  ރިޔާސަތުން ވާހަކަދެއްކެވުން:

އި އއިްޒަތްތެރި  ޝުކުރިއްޔާ  ދެ  އޮތް  އެބަ  އެދވިަޑައިގެންފައި  ފުރޞުަތަކަށް  ދެން  މިހާރު  މެންބަރު.  އްޒަތްތެރި 

މެންބަރަކު. އެއީ ފުރަތަމަ ފުރުޞަތަށް މިލަންދޫ ދާއިރާގެ އއިޒްަތްތެރި މެންބަރު ޢަލީ ރޟިާ. ދވެަނަ ފުރުޞަތަކަށް 

އޭގެ މެންބަރު.  އިއްޒަތްތެރި  ދާއިރާގެ  އުތުރު  މަސއަްކަތް   ފވުއަްމުލަކު  ނިންމޭތޯ  ގޮތެއް  ދެން  އަޅުގަނޑު  ފަހުގައި 

ޢލަީ   މެންބަރު  އއިޒްަތްތެރި  ދާއިރާގެ  މިލަންދޫ  އަރުވާނަން  ފުރުޞަތު  އަޅުގަނޑު  މިހާރު  އެހެނވްީމާ،  ކުރާނަން. 

 ރިޟއާަށް.  

  ވާހަކަދއެްކެވުން:  ޟާމިލަންދޫ ދާއިރާގެ މެންބަރު ޢލަީ ރި

ޝުކުރއިްޔާ އިއްޒަތްތެރި މުޤައްރިރު. އާދެ! ހުށަހެޅިފައި އޮތް ރިޕޯޓު ބަލައިލިއިރުގައި ދެން ބއަެއްކަހަލަ ކަންތައްތައް  

ހަމަ  އަޅުގަނޑުމެން  ފޮނުވީމަ  ރިޕޯޓެއް  ކޮމެޓއީަށް  ޤަބޫލުކުރަނީ  އަޅުގަނޑު  ކޮންމެގޮތެއްވިޔަސް،  އެބަކުރެވޭ.  ފާހަގަ 

ޖެ ވެސް  ބަލަން  ރަނގަޅަށް  އޮތްގޮތަށް ވަރަށް  މި  އަދި  ފާހަގަކުރިއަސް  ބްލޮކުގޮތަށް  ކޮންމެގޮތަކަށް،  ހޭނެ. 

ރިޕޯޓު  ފާހަގަކޮށް  ހަމަ  ކަމެއްވއެްޖިއްޔާ  ފާހަގަކުރެވޭ  އަޅުގަނޑުމެންނަށް  އެކަމަކު  ފޮނުވައިލިޔަސް.  ފާސްކޮށްލާފައި 

ފާސްކުރު ހޯދުމަކީ  މަޢުލޫމާތު  އިތުރު  އެކަމުގެ  ސުވާލުދަންނަވައިލާ  ފަރާތާ  ނިންމުމުގެ  ފޮނުވި  ގޮތެއް  ކުރިން،  މުގެ 

މި ރިޕޯޓުގެ އެނެކްސް   ފާހަގަކުރެވުނީ.  ވަނަ އަހަރުގެ    2019،  2ކުރިން ކޮށްލަންޖެހޭ ކަމެއް ކަމަށް އަޅުގަނޑަށް 

ހިލޭ އެހީ އަދި ޓެކްނިކަލް އެސިސްޓެންޓއާެކު ހިންގުނު މަޝްރޫޢުތަކުގެ ތިރީގައި ތަފުސީލއެްގައި ލިޔެފައި އެބަ އޮތް 

ލޭ އެންވަޔަރަންމެންޓު އިމްޕްރވޫްމަންޓު އެންޑް ވޭސްޓު މެނޭޖުމަންޓު ފޭސް، މިސާލަކަށް ގްރޭޓަރ މާލެއާ  ގްރޭޓަރ މާ

އެއީ.   މަޝްރޫޢުތަކެއް  އަތޮޅުތަކެއްގެ  ބައިވަރު  އެ  ނޫނީ  ހދ،  ހއ،  ހިންގޭ    2023ން    2018އެކީގައި  ށް 

އިނންަނީ   މި  ޖަހާފައި  ކަމަށް  އަދަދެއް  ކަމަށް.  އަދި   35.07މަޝްރޫޢއުެއް  ވިޔަސް  މިލއިަން  ޑޮލަރު.  އެމެރިކާ 

އެމެރިކާ ޑޮލަރު. މިއީ މިލއިަންތޯ، ނުވަތަ    35.07ލިޔުމުގެ ކުށެއް ކަމަށް ވިޔަސް، އަޅުގަނޑަށް ފެނުނީ މި ތަން،  

އެއްޗެއްތޯ،   އެހެން  ނވުަތަ  ކަމެއް   35.07ރުފިޔާތޯ  މވިަރު  މިސާލަކަށް  އިނީމަ،  ޖަހާފައި  ޑޮލަރު  އެމެރިކާ 

މީގެ ފާހަގަކުރވެުނީ މި ކޮމެޓީން ދަންނވަަން  ފަރާތަށް އަޅުގަނޑުމެން އެބަޖެހޭ  ފޮނުވި  ރިޕޯޓު  ހިތުން  އަޅުގަނޑު  މަ 

ތަފުސީލު ނވުަތަ ކިހިނއެްތޯ މިއީ ސއަްޙަ އަދަދުތޯ. މިހާކަށްވަރު ކޮށްލުމަކީ އަޅުގަނޑު ހިތުން ރިޕޯޓެއް ފާސްކުރުމުގެ 

މެޓއީަށް ރިޕޯޓު އައިސްގެން ނވުާނެ. އެހެނވްީމާ، މި އަޅުގަނޑަށް ކުރިން ކޮށްލަންޖެހޭނެ ކަމެއް. އެހެންނޫނިއްޔާ މި ކޮ

ކިޔަމުންދޔިައިރުގައި ފާހަގަކުރވެުނު. މިހެން ހުރި ނުކުތާތަކެއް އަޅުގަނޑުމެން މެންބަރުންނަށް ފހާަގަކުރެވޭ   ހަމަ މި 

އު ސވުާލު  އަޅުގަނޑުމެން  ދޭތެރޭގައިތޯ  ކަންތައްތަކަކާ  ކޮންކޮން  ދޭތެރޭގައި  އެ  ނުކުތާތަކާ  ބޭނުނވްަނީ.  ފއަްދަން 

ސވުާލުތަކަށް ޖވަާބު ހޯދުމަކީ ފާސްކުރުމުގެ ކުރިން އަޅުގަނޑުމެން ކުރަންޖެހޭނެ ކަމެއް. އެކަން ނުކޮށް އަޅުގަނޑުމެން 

އަންނަ ކޮންމެ އއެޗްެއް އެ ފާސްކޮށްލުމަކީ ބއުްދިވެރި ކަމެއް ކަމަށް އަޅުގަނޑެއް ނުދެކެމޭ. އަޅުގަނޑަށް   ހަމަ މި 

އެނެކްސް  ޤަބޫލުކުރވެޭ ވާހަކައެއް.  އޮތް  ލިޔެފައި  ތަފުސީލުކޮށް  ވަރަށް  ހަމަ  މިއީ  ދެންނެވީ.  މި  ގޮތް   2-  2019  

ނަންބަރު   އޭގެ  ރަނގަޅުވާނެ.  ބައްލަވައިލެއްވިއްޔާ  ވެސް  ބޭފުޅުން  މާލޭ    2ހުރިހާ  ގްރޭޓަރ  އޮތީ.  ލިޔެފައި  ގައި 

މިއީ   ޤަބޫލުކުރވެެނީ  އަޅުގަނޑަށް  ޒޯނުގައި.  ބއަވިަރު  އިންޑަސްޓްރިއަލް  މިހެންގޮސް  ދެން  ނއަްތާލުމއާި،  ކުނި 

ކަންތައްތަކެއް ކުރަން. މަޝްރޫޢު މިހާރު ޕްރޮޖެކްޓު ކުރިއަށް ދާ ވާހަކަ ވެސް އެބަ އޮތް ތިރީގައި ނޯޓެއްގެ ގޮތުގައި  

ރަށްރަށާއި   އާބާދވުެފައިވަ  ވ.އަތޮޅުގެ  އަދި  އއާި،  ހދ  އާއި،  ހއ  އަތޮޅާއި،  ކ.  އިތުރުން  މީގެ  އަދި  ލިޔެފަ. 

ހިމެނޭކަމަށް.  ރި ވެސް  ފެންނަނީ   2023ން    2018ސޯޓުތައް  މި  އަދަދއެްކަމަށް  ޖުމުލަ  ޕްރޮޖެކްޓއެް.  ހިންގާ  ށް 

އެމެރިކާ    35.07މަޝްރޫޢއުަށް ކަނޑައެޅިފައިވާ ފައިސާގެ ނުވަތަ ތަކެތީގެ ބާވަތާއި އަދަދު. އަދަދު ކަމަށް މި އިނީ  

ރިޕޯޓުން   އަޅުގަނޑަށް  އެކަން  އެހެނވްީމާ،  މުޤއަްރިރުގެ  ޑޮލަރު.  ވާހަކަ  މި  ހިތަށްއެރީ  އަޅުގަނޑު  ފާހަގަކުރވެުނީމަ 

އެހެންނަމވަެސް،  ތއާީދު.  ވެސް  އަޅުގަނޑު  ނނިމްގާޮތަކަށް  ބޭފުޅުން  ހުރިހާ  ގެންނާނަމޭ.  ކަމަށް  ސަމާލު 

 ފާހަގަކުރެވޭކަމެއްވީމަ ދަންނވައަިލީ. މިހެން ފާހަގަކުރވެޭ ނުކުތާތކަެއް އެބަހުރި. 

 

  އްކެވުން:ރިޔާސަތުން ވާހަކަދެ

ޝުކުރއިްޔާ އިއްޒަތްތެރި މެންބަރު. އަޅުގަނޑަށް ދެން ފާހަގަކުރވެުނީ އިއްޒަތްތެރި މެންބަރުން ވަރަށް ރަނގަޅަށް މި  

އެބަ   ކަންތައްތަކެއް  ގިނަ  ވަރަށް  އެއީ  އިނގޭތޯ.  އޮތްކަން  ކިޔުއްވާފައި  ބައްލަވައި  ވިސްނަވައި،  ދޭތެރޭގައި  ރިޕޯޓާ 

އެހެން   އޮތް ފާހަގަކޮށްދެއްވާ.  ކުރިއަށް  ގޮތުގައި  ރެކޮމެންޑޭޝަނގްެ  މި  ހަމަ  ވެސް  ކަމަކީ  ހުރިހާ  ފާހަގަކޮށްދއެްވާ 

ތަނަށް ރަނގަޅުކުރަން އަޅުގަނޑުމެންނަށް ބުނވެޭނެ ކަންކަން. އަދި އިތުރަށް ކުރަންހުރއިްޔާމު ކުރަންޖެހޭކަމެއް ވެސް  

ފުރުޞަ ދެން  އަޅުގަނޑު  އެހެނވްީމާ،  އިނގޭތޯ.  ކަންކަން  ގޮތުގައި  ކުރވެިދާނެ  ފުރުޞަތއެްގެ  ފަހު  އަރވުާނަން  ތު 

 ފވުއަްމުލަކު އުތުރު ދާއިރާގެ އިއޒްަތްތެރި މެންބަރު މުޙއަްމަދު ރަޝީދަށް.

 

  ވާހަކަދއެްކެވުން: ފވުއަްމުލަކު އުތުރު ދާއިރާގެ މެންބަރު މުޙއަްމަދު ރަޝީދު 

ތަޙުޤީޤީ   ހުށަހެޅީކީ  އަޅުގަނޑު  ވެސް  އެއްގޮތަކަށް  ހުށަހެޅުން  ހުށަހެޅި  ކުރިން  އަޅުގަނޑު  މުޤައްރިރު.  ޝުކުރިއްޔާ 

އިދާރާއެއްގެ ދއަުރު އަދާކުރާގޮތަކަށް، ތަޙުޤީޤެއް ކޮށްފައި އެގޮތަށް ރިޕޯޓެއް އެކުލަވައިލާކަށް ނޫން. އަޅުގަނޑުމެންގެ  

ލުތަކަށް ޖަވާބުލިބިގެން އެ ފާހަގަކުރެވޭ ކަންތައްތަކެއް ރިކޮމެންޑޭޝަނެއް ގޮތުގައި  މިހިރަ ކަންބޮޑވުުންތަކަށް، އެ ސވުާ

 ހިމަނާފއަި ރޕޯޓު އެކުލަވައިލަން. އެހެނވްީމާ، އެ ވާހަކަ އަޅުގަނޑު ފާހަގަކޮށްލާނަން. ޝުކުރިއްޔާ.  

 

 )ވަގުތުކޮޅަކަށްފަހު( 

 

  ރިޔާސަތުން ވާހަކަދެއްކެވުން:

ލިބުނީ. ދެން، އެހެ  2 މެންބަރަކު އަނެއް އިއްޒަތްތެރި  ވޯޓު  އިއޒްަތްތެރި  ދާނެކަމަކަށް އެއްވެސް  ނވްީމަ ނަރަކއަަށް 

ފާހަގަކުރއެްވި   މި  އަހަނީ  މި  ވޯޓަށް  އަޅުގަނޑު  ދެން،  އެދެން.  އަޅުގަނޑު  ނުބުނއުވްުން  މުޚާޠަބުކޮށް  މެންބަރަކާ 

ގޮ ހުރިހާ ކަމެއް ރެކޮމެންޑޭޝަންގެ  ގުޅުންހުރި  ޕްރޮޖެކްޓުތަކާ  ފަހަރުތަކުގައި ރަނގަޅު  ހުރިހާ  ހުރި  ކުރއިަށް  ތުގައި 

އެހެނވްީމާ،  ބޭފުޅުންނަށް.  ފެންނަ  ފާސްކުރަން  ރިޕޯޓު  މި  ހިމަނާފއަި،  ގޮތުގައި  ލަފައެއްގެ  ރިޕޯޓުގައި  ކުރުމަށް 

ވައިފި.  އިއޒްަތްތެރި މެންބަރަކު ވޯޓުދއެް  5އެގޮތަށް ފެނވިަޑައިގަންނަވާ ބޭފުޅުން ވޯޓުދއެވްުން އެދެން. )ވޯޓުދެއްވުން(  

މިލަނދްޫ   މެންބަރު،  އިއްޒަތްތެރި  ދާއިރާގެ  މަތވިެރި  މެންބަރު،  އިއޒްަތްތެރި  ދާއިރާގެ  މެދު  މާފަންނު  އޭގެތެރޭގައި 

ދާއިރާގެ   ފުވައްމުލަކު އުތުރު  މެންބަރު އަދި  އިއޒްަތްތެރި  ދާއިރާގެ  ހިތަދޫ ދެކުނު  މެންބަރު،  އިއްޒަތްތެރި  ދާއިރާގެ 

ހިމެނި  މެންބަރު  ކޮމެޓީގައި އިއްޒަތްތެރި  ދެން  ބޭފުޅުން  ތިއްބެވި  ވޯޓުނުދއެްވާ  ރިޕޯޓަށް  މި  ދެން،  ވަޑައިގަންނަވާ. 

ތއިްބެވީ މި ވަގުތު ވަޑައިގެން ތއިްބެވި އެހެން ބޭފުޅުންކަމަށް ބަލއަި، ދެން އިޢުތިރާޟު ނުކުރއަވްަންޏާ އަޅުގަނޑު  

ފަހު( ނިލަންދޫ ދއާރިާގެ އިއްޒަތްތެރި މެންބަރު  ހަމަ އެ ވާހަކަ ވެސް ދަންނވަައިލަފާނަން. އެގޮތުން، )ވަގުތުކޮޅަކަށް

އުތުރު   ތިނަދޫ  އަދި  އަޙމުަދު  އިސްމާޢީލް  މެންބަރު  އިއްޒަތްތެރި  ދާއިރާގެ  ދވުާފަރު  އަދި  ޙމަދީު  ޢަބްދުލްމުޙުސިން 

ވެސް، އެ  ދާއިރާގެ އިއްޒަތްތެރި މެންބަރު ޢަބްދުލްމުޣުނީ ތއާީދު ކުރެއްވީ ރިޕޯޓު އޮތްގޮތަށް ފާސްކުރަން. އެހެންނަމަ

މީ ހިމަނއަިގެން  ރެކޮމެންޑޭޝަން  ފާސްވީ  މި  ފާސްނވުެ،  އެގޮތަށް  ބޮޑަށް  ހުށަހެޅުން  ވަރަށް  ކުރިއަށްގެންދަން.  ތި 

 ޝުކުރއިްޔާ. މއިަދުގެ ބައްދަލވުުން ނިންމައިލާނަން އިނގޭތޯ. 

